
Mae  elusen  Cymdeithas  Cludiant 
TraVol  nawr  yn  berchen  ar  fws  mini 
newydd  sydd  wedi  ei  addasu  yn 
arbennig  ar  gyfer  cludo  16  o  bobl  hŷn 
neu  anabl  gyda  chyfleusterau  ar  gyfer 
cadeiriau  olwyn.  Derbyniodd  TraVol 
r o d d   o   £ 9 9 , 9 9 6   o d d i   w r t h 
Ymddiriedolaeth  Adfywio  Meysydd 
Glo,  sydd  yn  elusen  Genedlaethol,  er 
mwyn talu am y bws ac am yrrwr llawn 
amser. 
Daeth  nifer  o  ddefnyddwyr  TraVol  a 

gwesteion  lleol  ynghyd  i  ddathlu'r 
achlysur  ac  i  lansio’r  bws  newydd  ym 
Mharc  Treftadaeth  Rhondda  ym  Mis 
Hydref. 
Dywedodd  Mary  Hughes,  cyd­ 

weithredwr  TraVol,  sydd  wedi  ei  leoli 
ym Maesycoed Pontypridd: "Rydym yn 
hapus  dros  ben  o  dderbyn  y  bws  mini 
yma  ac  yn  ddiolchgar  iawn  i'r 
Ymddiriedolaeth  am  ei  chefnogaeth. 
Mae'r  bws  presennol  wedi  bod  mewn 
gwasanaeth  am  dros  ddeng  mlynedd, 
felly  mae'r  bws  newydd  yn  golygu 
llawer  iawn  i'r  niferoedd  o  grwpiau  ac 
unigolion  sydd  yn  defnyddio  ein 
cerbydau, nid  yn  unig  i  deithio  yn  lleol 
ond mor  bell  â Birmingham a meysydd 
awyr Llundain". 
Mae  90%  o  gartrefi  Rhondda  a 

rhywun  anabl  yn  byw  ynddynt.  Mae 
6500  o  bobl  yn  defnyddio  TraVol  bob 
mis,  a  byddai  nifer  o'n  cwsmeriaid  yn 
gaeth  i'w  cartrefi  heblaw  gwasanaeth 
TraVol  sydd  yn  eu  cludo  o  ddrws  i 
ddrws. 
Os  am  ragor  o  fanylion  am  TraVol 

cysylltwch â 01443 486872. 

BWS MINI NEWYDD 
I TRAVOL 

Cynnwrf yng Nghanolfan y Mileniwm 

Lowri Mair o Bontypridd, un o’r 
‘sherpas’ ­  tywyswyr yng 
Nghanolfan y Mileniwm 

Nadolig Llawen a 
Blwyddyn Newydd 

Dda 
i ddarllenwyr 

Tafod Elái 
a diolch arbennig i 
bawb sy’n helpu i’w 

gynhyrchu a’i 
ddosbarthu. 

Cylchgrawn i’r 
Ifanc 

Owain Morgan­Jones  o  Bontypridd  yw 
Golygydd  y  cylchgrawn  newydd  ‘Y 
Selar.’  Mae’r  cylchgrawn  yn  llawn 
gwybodaeth  am  grwpiau  a  gigs  led­led 
Cymru  ac  yn  rhestru  10  albym  gorau 
2004. Mae  Owain  yn  byw  ym Mangor 
ar  hyn  o  bryd  ac  yn  gweithio  i  gwmni 
rasal  sy’n  hyrwyddo  recordiau  pop 
Cymraeg. 

Mae  penwythnos  agor  Canolfan  y 
Mileniwm  wedi  bod  yn  achlysur  i 
Gymru  gyfan  ac  yn  arbennig  i’r  ardal 
hon.  Roedd  rhai  wedi  cael  mynd  i’r 
ganolfan  i’w  brofi  ar  ddechrau’r mis  a 
rhai wedi bod  yn lwcus  i gael tocynnau 
i’r  noson  agoriadol.  Roedd  nifer  yn 
cymryd  rhan mewn  gweithgareddau  yn 
y  cynteddau  a’r  neuaddau  ar  y  dydd 
Sadwrn.  Cafodd  plant  ysgolion  lleol 
gyfle i ddangos eu doniau ac roedd nifer 
yn  canu  yn  y  côr  enfawr  ar  y  nos 
Sadwrn. 
Does  dim  amheuaeth  fod  yr  adeilad 

newydd  yn  drawiadol  o’r  tu  fas  ond 
mae’n  werth  mynd  i  mewn  i  weld    y 
theatr enfawr ac i weld yr holl adnoddau 
eraill  sydd  ar  gyfer  y  gynulleidfa  ac  ar 
gyfer  y  cwmnïau  preswyl  sydd  wedi 
ymgartrefu yna. 
Mae  Gwersyll  newydd  yr  Urdd  yn  y 

Ganolfan  yn  balas  ac  yn  rhoi’r mudiad 
yng nghanol bywyd celfyddydol Cymru. 
Fe’i agorwyd gan Bryn Terfel ar ddydd 
Sadwrn  27  Tachwedd  a  bydd  yn  rhoi 
cyfle  i  blant  o  bob  rhan  o  Gymru 
wersylla yn y brif­ddinas. 
Roedd  adwaith  pobl wrth  ymweld  ag 

adeilad  newydd  Canolfan  y  Mileniwm 
yn  dweud  y  cyfan  ­  hynod,  rhyfeddol, 
mor  fawr,  croesawgar,  gwych,  y 
mwya’n  y  byd,  wow.  Mae’n  rhaid  i’r 
genedl gael adeiladau fel hyn.



GOLYGYDD 
Penri Williams 
029 20890040 

LLUNIAU 
D. J. Davies 

David Knight 029 20891353 
DOSBARTHU 

John James 01443 205196 
TRYSORYDD 

Elgan Lloyd 029 20842115 

Colin Williams 

Erthyglau a straeon 

19 Ionawr 2005 

CLWB Y 
BONT 
Pontypridd 

Nos Wener, 17 Rhagfyr 
Parti Nadolig 

Nos Wener, 31 Rhagfyr 
Parti Nos Calan 

Tocynnau: £10 

Ffôn: 01443 491424 

Argraffwyr: 
Gwasg Morgannwg 
Uned 27, Ystad 
Ddiwydiannol 

Mynachlog Nedd 
Castell Nedd SA10 7DR 

Ffôn: 01792 815152 

tafod elái 

Manon Rhys 
yn siarad ar y testun: 

‘Llun a llyfr’. 
Nos Wener 

Chwefor 9 2005 
Ysgol Gynradd Creigiau. 

CYLCH 
CADWGAN 

Cymdeithas Gymraeg 
Llantrisant 

Bws i Lundain 
29ain Ionawr 2005 

Cost y bws fydd £10 y pen 

Dewis o dri sioe: Lion King, 
Chitty Chitty BB a The 

Producers cost tocynnau tua 
£50 y sedd am y matinee. 

Manylion pellach: 01443 218077 

CLWB Y 
DWRLYN 

Canu Carolau 
7 pm Nos Lun 20 Rhagfyr 

o Neuadd y Pentref, 
Pentyrch 

Y Fari Lwyd 
8pm Nos Wener 
7 Ionawr 2005 

o Glwb Rygbi Pentyrch 
Manylion: 029 20890040 

Merched y Wawr 
Cangen y Garth 
Bwyd y Nadolig 

gyda Sioned Mair 
8.00 o‛r gloch Nos Fercher 

8 Rhagfyr 2004 
yn Ysgol y Creigiau 

Noson gyda chriw 
Tonysguboriau yn yr Arth, 

Llantrisant. 
8.00,Nos Fercher 
12 Ionawr 2005 

Manylion - 01443 228196 

Capel y Tabernacl, Efail Isaf 
Cyngerdd Nadolig 

yng nghwmni 
Côr Godre’r Garth 
Merched y Garth 

Parti’r Efail 
Nos Sul, Rhagfyr 12fed 2004 

7.30pm 
Tocynnau £5.00 
Elw tuag at 

Gronfa’r Eisteddfod Genedlaethol

TONYREFAIL 

Gohebydd Lleol: D.J. Davies 

Ar  30  Tachwedd  cafodd  Cronfa 
Glyndwr  yr  Ysgolion  Cymraeg  ei  hail­ 
lansio  yn Neuadd  y  Cynulliad  ym Mae 
Caerdydd.  Pwrpas  yr  achlysur  oedd 
tynnu  sylw  at  newid  strategaeth  yn  y 
modd  y  mae'r  Gronfa'n  gweithredu,  a'r 
ffaith  ei  bod  yn  dymuno  chwarae  rhan 
weithredol mewn ymgyrchoedd newydd 
i ddenu mwy o  blant  i gael  eu haddysg 
drwy gyfrwng y Gymraeg. 

Roedd  y  gwesteion  yn  cynnwys 
Aelodau'r  Cynulliad  a  chynrychiolwyr 
Bwrdd  yr  Iaith  Gymraeg,  Mudiad 
Ysgolion  Meithrin  a  Rhieni  dros 
Addysg  Gymraeg.  Cawsant  eu  diddanu 
gan  ddau  o  ddisgyblion Ysgol Gynradd 
Gymraeg Tonyrefail  ­ datganiad hyfryd 
ar  y  delyn  gan  Fflur  Elin,  a  datganiad 
llafar  gan Harriet  John,  a  enillodd  ar  y 
Ll efaru  dan   8  yn   Ei st eddfod 
Genedlaethol  Yr  Urdd,  Ynys  Môn, 
eleni. 

Beth yw Cronfa Glyndwr? 
Sefydlwyd  Cronfa  Glyndwr  yn  Elusen 
gofrestredig  yn  1963  a'r  nod,  yn  syml, 
oedd  hybu  addysg  Gymraeg.    Yn  y 
cyfnod  ers  hynny  cafodd  nifer  o  rieni 
gymorth  i  dalu  am  gludiant  eu  plant  i 
ysgol Gymraeg  ­ yn aml  oherwydd nad 
oedd  darpariaeth  leol  ar  gael  ­  a 
rhoddwyd  cymorth  i  lawer  iawn  o 
grwpiau  fel  Cylchoedd  Meithrin, 
Cylchoedd  Ti  a  Fi  a  Chylchoedd Mam 
a'i  Phlentyn,  dalu  am  adnoddau, 
cynorthwywyr a rhent. 

O  hyn  allan,  bydd  y  strategaeth  yn 
wahanol.  Yn  hytrach  nag  ymateb  i 
geisiadau o'r math yna, bydd y Gronfa'n 
dethol  ardaloedd  arbennig  lle  mae 
ymgyrchoedd  lleol  dros  addysg 
Gymraeg  yn  cael  eu  trefnu,  a  chynnig 
cymorth  reit  ar  y  dechrau  ­  pan  mae'n 
anodd,  yn  aml  iawn,  cael  arian  i 
gychwyn  unrhyw  fenter.  Yn  y  modd 
hwn,  teimlwn  y  gallwn  wneud  y 
gwahaniaeth rhwng llwyddo a methu. 

Beth am enghraifft? 
Ysgol Gyfun Gwyr 
Oherwydd  agor  Ysgol  Gyfun  Gymraeg 
arall  yn Abertawe, mae  angen  'cryfhau' 
dalgylch Ysgol Gwyr. Mae ymgyrchwyr 
lleol  eisoes  wedi  bwrw  ati  ac  mae 
Cronfa  Glyndwr  yn  falch  o  fod  wedi 
cyfrannu  dros  £800  i  roi  hwb  i'r 
ymgyrch  trwy helpu  i  dalu  am daflenni 

gwybodaeth  ar  gyfer   ardaloedd 
Ysgolion Cynradd Cymraeg Login Fach 
a  Bryn  Iago,  a  thalu'r  rhent  ar  gyfer 
Cylchoedd  Ti  a   Fi  Tir coed  a 
Chasllwchwr  tan  y  byddan  nhw  wedi 
cael eu traed oddi tanyn nhw. 

Ysgol Gyfun Llanhari 
Oherwydd  agor  Ysgol  Gyfun  Gymraeg 
newydd  ym  Maesteg,  bydd  dalgylch 
presennol Llanhari'n newid yn ddirfawr, 
a  bydd  angen  denu  mwy  o  blant  i'r 
ysgolion  cynradd  sy'n  ei  bwydo  ­ 
ynghyd  â  sefydlu  mwy  o  ysgolion 
Cynradd  Cymraeg  o  fewn  y  dalgylch. 
Mae  Ysgol   Gynradd  Gymraeg 
Tonyrefail  wrthi'n  paratoi  ymgyrch  i 
ddenu  mwy  o  blant,  ac  mae  Cronfa 
Glyndwr  wedi  cyfrannu  £500  tuag  at 
baratoi taflenni pwrpasol i'w dosbarthu i 
rieni'r  ardal  ddechrau'r  flwyddyn 
newydd, pan  fydd  yr ysgol  yn dathlu ei 
phen blwydd yn 50 oed. 

Rhagwelir  y  bydd  angen  cymorth 
ariannol  yn  fuan  yng  Ngwent  ac  yn 
ardal  Wrecsam.  Gobeithiwn  y  gall 
Cronfa Glyndwr wneud y gwahaniaeth 
yno hefyd. 

O ble mae'r arian yn dod? 
Rhodd  sylweddol  gan  sylfaenwyr  y 
Gronfa,  Trefor  a  Gwyneth  Morgan,  yn 
1963,  oedd  y  dechrau.    Derbyniwyd 
sawl  cyfraniad  sylweddol  ers  hynny 
mewn  rhoddion  uniongyrchol  a  thrwy 
ewyllysiau  gan  gefnogwyr  yr  achos  o 
bob rhan o Gymru. 

Gwybodaeth  bellach  ynglyn  â  chael 
cefnogaeth  i  ymgyrchoedd  neu  sut  i 
gyfrannu: 

Mrs.M Griffiths,  70, Brynsiriol, Ty 
Isaf, Caerffili. CF83 2AJ (Trysorydd) 
neu 

Mr.  B  James,  52,  Highfields, 
Llanda f,   Caerdydd.   CF5  2QB 
(Ysgrifennydd) 

CRONFA 
GLYNDWR 

YR YSGOLION 
CYMRAEG 

PWY L LGO R   YM C HW I L 
CANCER TONYREFAIL. 
Ar  fore  Gwener  22ain  o  Hydref 
cynhaliwyd bore goffi  i godi elw tuag 
at Ymchwil Cancer a chodwyd y swm 
sylweddol  o  £235.00  sydd  yn 
anhygoel, a gobeithir danfon dros dair 
mil o elw i'r pencadlys am y flwyddyn 
hon.  Llongyfarchiadau  mawr  iddynt 
yn ei hymdrechion diflino. 

Ar  ôl  marwolaeth  annisgwyl  Miss 
Betty  Prosser  yn  gynharach  yn  y 
flwyddyn  gadawyd  bwlch  yn  y 
pwyllgor  gan  mae  Betty  oedd  y 
trysorydd ac wedi bod yn y swydd am 
yn agos i ugain mlynedd. Maent wedi 
dewis  olynydd  iddi  sef  Mrs  Gina 
Herbert  neu  fel  ei  hadnabyddir  yn  y 
Ton  Gina  Carpanini.  Dymuniadau 
gorau  iddi  oddi  wrth  y  pwyllgor  a 
gohebydd  Ton  o  Tafod  Elái.  Rwy’n 
siŵr  ei  bod  yn  ddewis  teilwng.  Pob 
hwyl a bendith Gina. 
Mr  L.L.Carter  sydd  yn  dal  yn 

Gadeirydd,  mae  yntau  wedi  rhoi 
blynyddoedd o wasanaeth i'r ymchwil. 
Miss Vida Morgan sydd yn Islywydd, 
hithau yn wedi rhoi gwasanaeth hir, ac 
yn  dal  yn  ysgrifenyddes  fydd  Miss 
Marion  Llewelyn  hithau  hefyd  wedi 
rhoi  blynyddoedd  o  wasanaeth  i'r 
ymchwil,   ac  yn  enwedig  i'm 
cynorthwyo â phytiau o newyddion. 
Pob  bendith  iddynt  yn  eu  gwaith 

diflino. 

CYLCH MEITHRIN 
THOMASTOWN 
Ar  fore  Sadwrn  y  6ed  o  Dachwedd 
Cynhalywyd  Sel  Cist  Car  o  dan  do 
yng Nghanolfan Hamdden Tonyrefail. 
Bu yn  fore llwyddiannus ar ôl yr holl 
waith  i  baratoi  at  y  fenter  gan  y 
pwyllgor dan Lywyddiaeth Mr Danny 
Grehan  a’i  wraig  Helen  ag  eraill. 
Roedd  yno  amrywiaeth  o  stondinau  a 
lluoedd  o  bobl  yn  troi  i  mewn  i 
chwilio  bargenion  a  digon  ar  gael. 
Hyfryd  oedd  gweld  cyn  disgyblion 
o’r ysgol Gymraeg  yn eu plith,  ag yn 
cynorthwyo yn y gwaith. 
Mae Mrs  Jan Richards wedi  edrych 

ar  ôl  y  meithrin  ers  blynyddoedd 
bellach ac wedi gwneud gwaith da, ag 
ambell  waith  o  dan  amgylchiadau 
anodd.  Mae  wedi  colli  Mrs  Helen 
Rogers  a  oedd  yn  ei  chynorthwyo, 
hithau  wedi  cael  swydd  yn  Ysgol 
Gynradd Gymraeg  Tonyrefail. Merch 
o  ardal  Pontypridd  yw  Helen  ag  yn 
briod a Melfyn Rogers a oedd yn gyn 
ddisgybl  yn  Ysgol  Gymraeg 
Tonyrefail ag Ysgol Gyfun Rhydfelen. 
Dyna lle bu i'r ddau gyfarfod.

Os  hoffech  chi  wybod  ychydig  bach 
mwy  am  yr  olewydd  naws  mwyaf 
poblogaidd  sydd  ar  gael  yn  y  siopau, 
darllenwch  y  gyfres  yma  gan  Danny 
Grehan  sydd  yn  gweithio  fel 
aromatherapydd/tylinydd  teithiol. Enw 
ei  gwmni  yw  Iechyd  Da  (am 
wybodaeth  ewch  i’w  wefan  – 
iechydda.com). 

Y seithfed olew naws i ni edrych arno 
fe  yw  Myrr  (Commiphora  Myrrha). 
Daw’r  goeden  fechan  hon  o  ogledd­ 
ddwyrain  Affrica  yn  wreiddiol,  ac  yn 
bennaf o’r gwledydd o gwmpas y Môr 
Coch.  Yn  debyg  i  thus,  cynhyrcha’r 
goeden  resin  olew  a  gynhyrchir  drwy 
waedu’r  goeden. Mae’r  dagrau  melyn 
wedyn  yn  troi’n  lliw  cochfrown  wrth 
galedi. Distyllir  y  rhain  er mwyn creu 
yr olew naws. 

Roedd  yr  hen  Eifftwyr  yn  defnyddio 
tipyn  ar  myrr.  Yr  oedd  yn  un  o 
gynhwysion  eu  persawr  ‘Kyphi’.  Fel 
thus,  fe  ddefnyddiwyd  yr  olew  yn  y 
broses  embalmio,  a  gan  ei  fod  cystal 
yn   cadw’ r   c r oen  ca fodd  ei 
dd e fn yd d i o ’ n   h e l a e t h   mewn 
triniaethau  i’r  croen,  ac  yn  enwedig 
colur  gwyneb  i’r  menywod  oedd  yn 
honni ei fod yn cadw’r croen yn ifanc. 
Llosgwyd  thus  mewn  seremonïau 
crefyddol er mwyn creu naws fyfyriol. 
Mae’n olew sy’n annog gwellhad. 

Mae’n olew da  iawn ar gyfer  y  croen, 
g an   a t a l   h e i n t i a u ,   gwa r edu 
amhureddau  ac  yn  hybu  gwellhad 
celloedd y croen. 

Mae’n gwneud moddion gwych  i  drin 
peswch  ar  y  frest,  broncitis,  neu 
annwyd,  gan  waredu  miwcws,  a 
lleddfu’r pilennau miwcws. 

Gellid  ei  ddefnyddio  i  olchi’r  geg  i 
gael gwared o friwiau (ulcers). 

Mae’n  cymysgu’n  dda  iawn  gydag 
olewydd  sitrws  a  sbeis,  cedarwood, 
lafant  a  rhosyn.  Ni  ddylid  ei 
ddefnyddio os yn feichiog. Cysylltwch 
am  fwy  o  wybodaeth  ar  sut  i 
ddefnyddio’r olewydd. 

Mis nesaf…rhosyn 

Olew yr Eifftiaid 

Gwasanaeth Diolchgarwch 
Diolch  oedd  testun  y  gwasanaeth 
eleni  gyda  phlant  o  ­  bob  dosbarth 
yn  cymryd  rhan.   Casglwyd 
£1,484.55  tuag at  elusen N.S.P.C.C. 
drwy  weithgareddau  amrywiol  ac 
roedd  Linda  Killick  wrth  ei  bodd 
gydag  ymdrech  plant  a  rhieni 
Castellau.  Diolch  yn  fawr  unwaith 
eto . 

Clybiau'r ysgol 
Mae  gweithgareddau  allgyrsiol  yr 
ysgol  wedi  ail  gydio  a'r  plant  a'r 
athrawon  yn  cyfrannu'n  frwd.  Mae 
tua  40  o  blant  yr  Adran  Iau  yn 
mynychu  clwb  yr  Urdd  bob  yn  ail 
ddydd  Mawrth  gyda  chymorth 
Rhodri,  ac  mae  Miss  Thomas  yn 
cynnal clwb pêl­rwyd ar nos Fercher 
a Mr Davies yn hyfforddi  rygbi bob 
nos Iau. 

Cymdeithas Athrawon a Ffrindiau 
Castellau 
Yn  ystod  y  cyfarfod  cyntaf 
sefydlwyd y pwyllgor newydd am y 
flwyddyn  04­05.  Yn  ystod  Mis 
Hydref  bu  Parti  Calan  Gaeaf  i'r 
Babanod  a  disgo  i'r  Adran  Iau. 
Hefyd  llwyddiant  mawr  oedd  y 
noson  'Bingo', ym mis Tachwedd ac 
edrychwn ymlaen at  y  ffair Nadolig 
ar nos Iau Rhagfyr 2. 

Catrin Finch 
Aeth  Mrs.  Hughes  a  nifer  o  blant 
sydd yn derbyn gwersi telyn i Ysgol 
Llanhari  i  wrando  ar  Catrin  Finch. 
Cafwyd  sioe  wefreiddiol  a’r  plant 
wedi  gwirioni  a'u  hysbrydoli  gyda 
thalent Catrin. 

Profiad Gwaith 
Daeth  Emma  Evans  disgybl 
blwyddyn  11  o  Ysgol  Llanhari  ar 
brofiad  gwaith  am  wythnos.  Diolch 
iddi  am  ei  hymroddiad  ac  am  ei 
ffordd hynaws gyda'r plant. 

Bae Caerdydd . 
Aeth Mr Davies  â  phlant  blwyddyn 
6  ar  ymweliad  i  Fae  Caerdydd  fel 
rhan  o'u  gwaith  Daearyddiaeth. 
Aethant  i  ymweld  â  Chanolfan 

Hanesyddol  a   Chelfyddydol 
Butetown  i  gael  blas  ar  hanes  a 
diwylliant Caerdydd. 

Llongyfarchiadau 
Llongyfarchiadau  mawr  i  Jessica 
Mundy  blwyddyn  5  ar  ennill 
cystadleuaeth  trawsgwlad  yr  Urdd 
y n   d d i w e d d a r .   H e f y d 
llongyfarchiadau  i  Ryan  Bonsu  a 
Lewys Montague am gael eu dewis i 
garfan  rygbi  ysgolion  Pontypridd. 
Pob  lwc  iddynt.  Yn  anffodus,  colli 
bu hanes  tîm  rygbi'r  ysgol  yn  erbyn 
ysgol Coed yr Esgob yn ddiweddar. 
Dalier ati, fechgyn. 

Cyngor ysgol 
Pleser yw cyhoeddi sefydliad cyngor 
ysgol  yma  yng  Nghastellau.  Yn 
ystod  Mis  Hydref  bu'r  plant  yn 
dewis  cynrychiolwyr  dosbarth  ar 
gyfer  y  cyngor.  Cynhaliwyd  y 
cyfarfod  cyntaf  ar  ddydd  Mercher 
Hydref  20  yn  ystod  amser  cinio. 
Dewiswyd  2  aelod  o  bob  blwyddyn 
o flwyddyn 1 ­ 6 a byddant yn cwrdd 
unwaith  y  mis  gyda  Mrs.  Janet 
Rowlands yn cadw trefn arnynt. 

Athletau 
Llwyddodd  tîm  o'r  ysgol  i  gyrraedd 
rownd  derfynol  Cystadleuaeth 
'Sportshall  Athletics’  yn  ddiweddar. 
Pob lwc iddynt yn y rownd derfynol. 

Plant Mewn Angen. 
Casglwyd £150 ar gyfer plant mewn 
angen  drwy  wisgo  gwisg  anffurfiol 
am y diwrnod. Da iawn chi. 

Jambori'r Urdd 
Aeth,  disgyblion  blwyddyn  5  a  6  i 
Jambori'r  Urdd  yng  Nghanolfan 
Hamdden  Llantrisant.  Cafwyd  yr 
hwyl  arferol  yng  nghwmni  Martyn 
Geraint a phlant ysgolion 
yr ardal. 

'Operation Christmas Child' . 
Casglwyd  nifer  helaeth  o  focsys 
esgidiau  yn  llawn  anrhegion  hyfryd 
ar  gyfer  plant  o  bob  oedran. Diolch 
i’r  rhieni  a'r  disgyblion  am  eu 
rhoddion hael. 

Ysgol Gynradd 
Gymraeg Castellau

PENTYRCH 

Gohebydd Lleol: Marian Wynne 

MERCHED Y WAWR 
Aeth criw o aelodau Cangen y Garth 
i  ymweld  â’r  siop  Fasnach  Deg  yn 
Nhreganna ddechrau Tachwedd. Fel 
yr   eglurodd  Jan  Tucker,  y 
perchennog,  mae  prynu  nwyddau 
masnach  deg  yn  ffordd  ymarferol  o 
helpu  pobl  y  trydydd  byd.  Fe’n 
synnwyd  gan yr  amrywiaeth  eang  o 
nwyddau  a  oedd  ar  werth  yno  ­ 
bwyd,  teganau,  dillad,  cardiau, 
crefftau deniadol ­  digon o ddewis  i 
lenwi  sawl  hosan Nadolig! Diolch  i 
Jan  am  agor  yn  hwyr  ar  ein  cyfer. 
Ewch  yno  ­  cewch  eich  plesio  a 
gwneud tro da ar yr un pryd. 

GWELLHAD BUAN 
Da  gweld  Ursula  Thomas  gartref 
yng  Nghefn  Llan  ar  ôl  ei 
llawdriniaeth. Pob  dymuniad da am 
wellhad buan. 

SWYDDI NEWYDD 
Croeso nôl o’r Gogledd  i Bentyrch i 
Sara Esyllt sydd newydd gael swydd 
fel  newyddiadurwraig  yn  adran 
newyddion y B.B.C. yn  Llandaf. 

Mae Heledd Morris  yn mwynhau ei 
gwaith newydd fel aelod o staff  Si ­ 
Lwli yn yr Eglwys Newydd. 

Llongyfarchiadau  hefyd  i  Marged 
Jones  sydd  wedi  cael  swydd  gan 
Awdurdod Datblygu Cymru. 

Pob  lwc  a  llwyddiant  i’r  dair 
ohonynt. 

LLWYDDIANT 
EISTEDDFODOL 
Ar  ddau  Sadwrn  cyntaf  Tachwedd, 
daeth  enw  Ifan  Roberts  i’r  brig 
mewn  eisteddfodau  lleol  yn  y 
Gogledd. Enillodd y Tlws Llenyddol 
yn  Eisteddfod  Talwrn,  Sir  Fôn  (a’r 
ail  wobr  a’r  cydradd  drydydd,  fel 
mae’n  digwydd!)  ac  yna  dyfarnwyd 
cadair iddo yn Eisteddfod Treuddyn, 
Sir Fflint, am gasgliad o gerddi. 
Dywedodd  Huw  Roberts,  y 

Creigiau,  sy’n  enedigol    o’r  ardal, 
fod  eisteddfod  Treuddyn  wedi  ei 

chynnal  ers  diwedd  y  ddeunawfed 
ganrif a’u bod yn ddiolchgar i bawb, 
fel  Ifan,  sy’n  cynorthwyo’r 
ymdrechion  i  gadw’n  diwylliant  yn 
fyw ar Glawdd Offa. 

Y TALWRN 
Bydd  tîm  y  Dwrlyn  yn  talyrna  yn 
erbyn  tîm  Aber  Hafren  yn  ystod  y 
mis  ac  fe  fydd  y  rhaglen  yn  cael  ei 
darlledu yn union wedi’r Nadolig. 

Efallai  hefyd  y  gwelwch  nifer  o 
wynebau  cyfarwydd  ar  y  rhaglen 
Cant y Cant cyn bo hir! 

CYLCH CADWGAN 
Clwb y Dwrlyn oedd yn gyfrifol am 
gyfarfod  Cylch  Cadwgan  a 
gynhaliwyd  yn  Neuadd  y  Pentref 
Pentyrch  ar  noson  Guto  Ffowc  a’r 
gŵr  gwadd  oedd  y  Prifardd  Twm 
Morys.  ‘Roedd  y  Neuadd  yn  llawn 
a’r gynulleidfa yn edrych ymlaen yn 
ddisgwylgar.  Chawson  nhw  ’mo’u 
siomi! Gyda’i asbri arferol siaradodd 
Twm Morys  am  yr  hyn  oedd  yn  ei 
ysgogi  fel bardd, boed yn  leoliadau, 
digwyddiadau  neu  gymeriadau,  a 
lliwio’r  cyfan  drwy  ddarllen  neu 
ganu    rhai  o’i  gerddi.  Taflai 
gwestiynau  o  dro  i  dro  a  bu  ambell 
un yn ddigon ffodus i ennill disg am 
gywirdeb  eu  hatebion!  Rhoddwyd 
cyfle hefyd  i  feirdd y fro gynhyrchu 
limerig  –  prin  oedd  yr  ymateb,  o 
bosibl  oherwydd  bod  pawb  yn 
canolbwyntio  ar  wrando  ar  y 
Prifardd,  ond  llongyfarchiadau  i 
Alwyn a oedd yn fuddugol. 
Noson  wefreiddiol  a  orffennodd 

yn  llawer  rhy  gyflym  a  braf  iawn 
oedd cael croesawu Twm Morys  i’n 
plith. 

AMSERLEN BWS NEWYDD 
Newyddion o bwys  i’r rhai ohonoch 
sy’n  teithio  ar  y  bws  i Gaerdydd  ­ 
mae’r  amserau  wedi  newid  ers 
Tachwedd  15.  Mae’r  amserlen 
newydd i’w gweld yn yr arosfannau. 

PRIODAS 
Yng  Ngwesty'r  Miskin  Manor  ar 
Dachwedd  19,  priodwyd  Catrin 
Roberts, merch  Ifan  a Margaret, Tŷ 
Cnau,  Pentyrch,  â  Jonathan  Simon 
Manel  o  Finchley,  Llundain.  Mae 
Catrin  yn  gynhyrchydd  ar  raglenni 
megis  "Hanfod"  a  "Dechrau  Canu, 
Dechrau Canmol"  i Deledu Elidir ar 
gyfer  S4C  tra  bod  Jon  yn  un  o 
ohebyddion  "Today"  ar  Radio  4. 
Cyn  hynny  bu'n  ohebydd  Wales 
T oday  yng  Ngha er dydd  a 
Chaerfyrddin.  Mae'r  ddau  wedi 
treulio  eu  mis  mêl  yn  y  Maldives, 
Sri Lanka a'r India. 

Jonathan Simon Manel 
a Catrin Roberts 

Twm Morys yn cadw 
trefn ar gynulleidfa 
Clwb y Dwrlyn

Estynnwn  ein  dymuniadau  gorau  i 
Mrs.  Margaret  Pugh,  Preswylfa, 
Pentre’r  Eglwys  ar  achlysur  ei 
hymdd eo l i a d   wed i   t r eu l i o 
blynyddoedd ym myd addysg.   Mae 
pob  plentyn  a  fu’n  ddigon  ffodus  i 
fod yn ddisgybl  i Margaret ar hyd y 
blynyddoedd wedi bod ar ei  ennill ­ 
does  dim  amheuaeth  am  hynny. 
Prin yw’r athrawon sy’n medru asio 
agosatrwydd  a  disgyblaeth  gyda’i 
gilydd mewn perthynas â phlant ond 
dyma  athrawes  sy’n  meddu  ar  y 
ddawn  o’i  greddf.    Cafodd  hi’r  un 
hwyl gyda’r plant ag y cawson nhw 
o dan ei harweiniad hi.  Trwy gydol 
ei  gyrfa  rhoddodd  o’i  gorau  glas  ar 
waethaf ambell  ysgytwad go ffyrnig 
o  ran  iechyd.    Bu’n  athrawes  yn 
Ysgol  Fabanod  Gwauncelyn  cyn 
derbyn  gofal  arbennig  yn  Uned 
Gymraeg  Creigiau  ac  yna  aeth  yn 
Ddirprwy  Bennaeth  i  Ysgol 
Gymraeg  Evan  James  cyn  treulio’r 
blynyddoedd  olaf  fel  Pennaeth  ar 
Ysgol  Gymraeg  Rhyd  y  Grug. 
Mae’r  cyfnod  wedi  cyrraedd, 
Margaret,  pan  allwch  sianelu’ch 
ynni  i  fod  yn  dair­ieithog  a 
meistroli’r Ffrangeg ‘na! 

Sonnir  o  hyd  am  yr  hwyl  a  gafwyd 
ar y Sadwrn olaf ym mis Hydref yn 
Nhregaron, Ceredigion adeg Gŵyl y 
Porthmyn.    Dyma  pryd  ymunodd 
Dawnswyr  Nantgarw  â’r  dathlu  a 
chynnal  diwrnod  llawn  o  adloniant, 
gan  gynnwys  Gweithdy  yn  y 
prynhawn.   Bu’r profiad yn sbardun 
i  a i l­gr eu  diddordeb  mewn 
traddodiad  Cymreig  sydd  bellach 
wedi  mynd  yn  ddieithr  i  fwyafrif 
tr igolion  Canolbarth  Cymru. 
Yma,lle  nad yw  llwybr yr  iaith mor 
rhwydd ag y bu a  lle mae pentrefi’n 
colli  eu  hunaniaeth  gyda,  ymysg 
pethau  eraill,  cwmni  bysiau 
cenedlaethol  yn  cymryd  drosodd  o 
“fysus  bach  y  wlad”,   bu’r 
chwistrelliad  egniol  hwn  gan  y 
Dawnswyr  yn  un  amhrisiadwy. 
Hyfryd  oedd  gweld  fod  aelodau’r 
dawnswyr  yn  cynnwys  trigolion  o’r 
ardal  hon  ac  o’r  Rhondda  a  diolch 
iddynt  am  rannu  eu  harbenigedd. 

Rhowch flwyddyn neu ddwy  i Barti 
Dawnswyr  y  Porthmyn  i  ffeindio’i 
draed...fel petai! 

Hyfryd  derbyn  newyddion  am  ein 
pobl  ifainc.    Llongyfarchiadau 
calonnog  i  Manon  Phillips  o  9  Y 
Dell  ar  ennill  Doethuriaeth  mewn 
Cemeg o Brifysgol Bryste.  Ar hyn o 
bryd  mae  Manon  yn  gweithio  dros 
dro  i  gwmni  cyllid  ym  Mryste. 
Estynnir y dymuniadau gorau posibl 
iti Manon yn dy yrfa. 
Ar  nodyn  arall,  llongyfarchwn 

Alun Roberts o 6 Y Dell  ar  lwyddo 
yn  ei  brawf  gyrru.    Mae  Alun  yn 
ddisgybl  chweched  dosbarth  yn 
Ysgol  Gyfun Rhydfelen  ­  un  arall  i 
ychwanegu  at  y  dagfa  ar  “Church 
Road”!  Os wyt am osgoi hon, Alun, 
bydd  yn  well  iti  ddechrau  am  yr 
ysgol  rhwng 6 a 7 o’r gloch y bore. 
Bydd  gobaith  gennyt  i  gyrraedd 
mewn pryd wedyn! 

Mae  rhai newidiadau wedi  digwydd 
ymysg  Penaethiaid  yr  ysgolion 
cynradd lleol.  Bodlonodd Dr Enoc a 
Mr Gareth Williams, cyn­bennaeth a 
d i r p r w y   b e n n a e t h   y s g o l 
Gwauncelyn,  i  aros  ymlaen  am 
flwyddyn  ychwanegol  er  mwyn 
goruchwylio  uno’r  ysgol  Iau  a’r 
Babanod yng Ngwauncelyn.  Diolch 
iddynt  ­  nid  pawb  fyddai’n  ymateb 
yn  bositif  i  gais  felly.    Erbyn  nawr, 
mae Mr Mike Lewis wedi  symud  o 
Ysgol      Gymunedol  Llanilltud 
Faerdref i fod yn Bennaeth ar Ysgol 
Gwauncelyn.    Pob  dymuniad  da 
iddo.  Croesawn Mr Nigel Vaughan, 
sydd wedi croesi atom o Benfro,  fel 
Pennaeth  newydd  Ysgol  Llanilltud 
Faerdref.  Gobeithia Mr Vaughan a’i 
deulu symud yn barhaol i’r ardal hon 
yn  y  dyfodol  agos.    Gobeithio’r 
ymgartrefwch yn gysurus mewn byr 
amser yn ein plith ­ fe sylweddolwch 
yn fuan fod llawer un arall wedi dod 
yma o’r Gorllewin ac wedi  setlo  fel 
pwnshod yma! 

Capel  Salem 

Mae’r Cylch Ti  a Fi,  sy’n  cyfarfod  yn 
Salem  bob  bore  dydd  Mawrth  rhwng 
10  a  11.30  y  bore,  wedi  sefydlu’n 
gysurus  bellach  o  dan  ofal  profiadol 
Mrs.  Sian  Davies  ­  sy’n  cael  pob 
cymorth wrth gwrs  gan Mali  ei merch 
fach!  Yma,  ynghanol  toreth  o 
adnoddau addas, gwelir criw bywiog o 
blant bach yn camu i mewn i brofiadau 
newydd  ac  yn  mwynhau  pob  munud. 
Diolch  i  bob un  sy’n  cyfrannu  tuag  at 
gyfle holl werthfawr fel hwn. 

Tybed  sut  mae  darllenwyr  y  Tafod 
wedi  bod  yn  treulio’r  tymor  hwn. 
Fuodd  rhai  ohonoch  chi’n  dringo 
pyramid  ym  Mecsico  sydd  y  trydydd 
mwyaf  yn  y byd,  yn  gyrru mewn bws 
trwy’r cymylau yn ymyl Mecsico, 
yn  nofio  mewn  lagŵn  yn  Nicaragua 
neu hyd  yn oed  yn gwersylla  yn  ymyl 
llyn Lago de Atillan,  yng Nguatemala, 
sydd  wedi  ei  amgylchynu  gan 
losgfynyddoedd?   Dyma’r math o beth 
mae  Megan  Cutts  wedi  ei  wneud  ers 
gadael  y  wlad  hon  ym  Medi.    Erbyn 
nawr  mae  wedi  cyrraedd  Panama  o 
Fecsico  ar  ôl  teithio  trwy  Guatemala, 
Honduras, Equador a Nicaragua.   Mae 
darllen  nodiadau  Megan  yn  ddiddorol 
dros  ben  ac,  hefyd,  yn  gyfrwng  cnoi 
cil.    Mae’n  rhaid  ei  bod  yn  frwydr 
aruthrol  i  geisio  sicrhau Masnach Deg 
pan mae’r  llongau  yn  talu  £16,000  yr 
un  am  basio  trwy  Gamlas  Panama. 
Edrychwn  ymlaen  at  rannu  ychwaneg 
o’r daith gyda Megan a phob dymuniad 
da iddi. 

Es t ynna   a el odau ’r   Cap el   eu 
dymuniadau  gorau  hefyd  i  daid 
Megan,­ Mr Gwyn Thomas, sydd wedi 
ei  atal  rhag  mynychu’r  oedfaon  am 
ychydig  oherwydd  anhwylder  iechyd. 
Prin  naw  mis  sydd  ers  i  Mr  a  Mrs. 
Thomas  symud atom  o’r Gogledd ond 
mae Gwyn wedi manteisio ar bob cyfle 
i  deithio  oddi  amgylch  Caerdydd  ar 
fws  er  mwyn  gwerthfawrogi’r 
golygfeydd.    Derbyniwch  ein  cofion 
cynnes, y ddau ohonoch. 

Oedfaon y Nadolig: 
Cynhelir  tri  Gwasanaeth  Carolau  ar  y 
Sul  cyn  y  Nadolig,  sef  y  19eg  o 
Ragfyr;    am  9.30  y  bore  ­  y 
Gwasanaeth  Carolau  Cymraeg,  am  11 
y bore a’r un hwyrol am 6 o’r gloch. 
Bydd  Gwasanaeth  Dwyieithog  fore’r 
Nadolig  am  10.30  o’r  gloch.    Croeso 
cynnes i bob un. 

TONTEG A PHENTRE’R EGLWYS 
Gohebydd Lleol: Meima Morse

Dyweddiad 
L longyfa rchiadau   i  Alis ta ir 
MacDonald,  Pen  y  bryn  a  Sarah 
Francis  o  Dredegar  Newydd  ar  eu 
dyweddiad  yn  ddiweddar.  Pob 
hapusrwydd i chwi eich dau. 

Stori Josh 
Joshua  Morgan  ydw  i  ­  o  4,  Llys 
Gwynno.  Dyma  lun  ohonof  yn  fy 
ngwisg  arbennig.  Fe  ddechreuais  i 
Tae  kwon­do  mis  Tachwedd 
diwethaf  ­  flwyddyn  i  nawr.  Mae'r 
gwregys  yn  rhan  o'r  wisg.  Bydd 
pawb  yn  dechrau  gyda'r  gwregys 
gwyn.  Er  mwyn  symud  ymlaen 
rydych  chi  angen  ymarfer  cryn 
dipyn.Ar ôl  llawer o waith byddwch 
yn  cael  prawf  ­  ac  yna  os  yn 
llwyddiannus,  byddwch  yn  symud 
ymlaen  i'ch  gwregys  nesa.  Erbyn 
hyn  dw  i  wedi  cyrraedd  y  gwregys 
melyn  streipiog. Bydda  i'n mynd  i'r 
dosbarth Tae kwon­do bob nos Lun. 

Cydymdeimlad 
Cydymdeimlwn  â  David  Knight  a’r 
teulu yn Brynteg ar golli mam David 
oedd yn byw ym Mhenybont. 

Cylch Meithrin a Ti a Fi Creigiau 
Mae  Cylch  Meithrin  a  Ti  a  Fi 
Creigiau yn parhau i fod yn weithgar 
iawn.  Bydd  parti  Nadolig  a 
chyngerdd y plant ar ddydd Gwener 
Rhagfyr  17  am  10am,  gyda 
ymweliad  gan  Siôn  Corn.  Mae 
mynediad  yn  £1  a  chroeso  i  bawb. 
Byddwn eto  eleni yn canu carolau o 

amgylch  y  pentref  ar  y  prynhawn 
Sul  cyn  Nadolig,  a  dymunwn 
Nadolig Llawen i bawb. 

Martin Geraint 
yn dathlu Calan Gaeaf 
Cafwyd prynhawn o hwyl a sbri yng 
nghwmni Martin Geraint  ym mharti 
Calan  Gaeaf  Cylch  Meithrin 
Creigiau.  Ar  brynhawn  dydd  Sul 
Hydref  yr  31ain  yn  Neuadd  yr 
Eglwys daeth  tua 50 o blant ynghyd 
i fwyta, canu a dawnsio yn eu gwisg 
ffansi.  Rydym  yn  ddiolchgar  iawn  i 
Martin Geraint am ddod i ddiddanu'r 
plant (a’r oedolion!) a chodwyd dros 
£280.00 o bunnoedd tuag at gronfa'r 
cylch meithrin. 

Mae nifer o'r plant wedi bod ar dripiau 
i  wahanol  lefydd  y  mis  yma.  Yn 
gyntaf  fe  aeth  blynyddoedd  5  a  6  yr 
adran Gymraeg i Langrannog gyda Mr 
Rees a Mrs Woods. Yn amlwg o'r holl 
straeon  cafodd  pawb  amser  gwerth 
chweil. Fe aeth blynyddoedd 5 a 6 yr 
adran  Gymraeg  a  Saesneg  ar 
ymweliad  i  Lancaiach  Fawr  fel  rhan 
o'u  hastudiaethau  am  y  Stiwartiaid. 
Cafodd rhai gyfle  i wisgo  fyny mewn 
gwisgoedd  y  cyfnod  a  chreu 
canhwyllau. Roedd  yn  agoriad  llygad 
mawr i nifer  i weld sut roedd pobl yn 
byw ers talwm. 
Fe  gafodd  rai  o  blwyddyn  6  gyfle  i 

fynd  am  dridiau  i  Bentre  Ifan  gyda 
phlant  eraill  o  Ysgol  Evan  James  ac 
Ysgol  Garth  Olwg.  Bu  i  bawb 
fwynhau  yn  arw  yn  enwedig  yr 
ymweliad â `Silent World' ble roedd y 
plant yn gallu gafael mewn nadroedd a 
bwydo Camelion! 
Fe aeth dosbarthiadau 4 a 5 yr adran 

Saesneg  i  ymweld  â  llyfrgell 
Rhydyfelin ble bu  iddynt  gyfarfod a'r 
awdur Malachy Doyle. Bu iddo drafod 
ei  lyfrau  a'i  arddull  o  ysgrifennu 
gyda'r plant a chawsant fudd mawr o'u 
hymweliad. 
Cafodd  tîm  athletau'r  ysgol 

lwyddiant mawr eto wedi iddynt ennill 
y rownd gynderfynol Rhondda Cynon 
Taf  yn  erbyn  Dolau,  Gwauncelyn  a 
Garth  Olwg.  Maent  nawr  yn  mynd  i 
gymryd rhan yn y rownd derfynol ar y 
25ain  o  Dachwedd  yn  Nhonyrefail. 
Pob lwc iddynt a diolch i Mrs Charles 
am ei holl waith caled. 
Chwaraeodd  tîm  pêl­rwyd  yr  ysgol 

yn erbyn Pont Siôn Norton hefyd ond 
yn anffodus colli oedd eu hanes 6 ­ 2, 
ond  dim  ots  roedd  y  merched  wedi 
mwynhau. 
Yn  ystod  mis  Hydref  cawsom 

ddiwrnod cadw'n heini yn yr ysgol ble 
daeth  merch  i  mewn  i  wneud 
`aerobics'  gyda'r  plant  a  dysgodd Mr 
Coole sgiliau pêl­droed iddynt. Roedd 
y  plant  wedi  casglu  arian  nawdd  a 
gyda'i gilydd casglwyd £1460  tuag at 
yr ysgol. Da iawn bawb. 
Hefyd  perfformiodd  dosbarth  Mr 

Coole wasanaeth Cynhaeaf a daethant 
â  rhoddion  o  fwyd  i'r  ysgol  a 
gyflwynwyd wedyn  i Gartre Caeglas. 
Hefyd  casglodd  yr  ysgol  £200  at 
elusen Motor  Nurone.  Diolch  i  bawb 
am eu rhoddion. 

Ar  yr  ail  o  Dachwedd  cynhaliwyd 
disgo  Calan  Gaeaf  yn  yr  ysgol  drwy 
gymorth  y  `PTA',   ble  roedd 
cystadleuaeth  gwisg  ffansi. Roedd  yn 
anodd  iawn  dewis  enillwyr  oherwydd 
roedd  cymaint  o  blant wedi mynd  i’r 
drafferth  o  wisgo  i  fyny  mor  ofnus. 
Roedd y noson yn llwyddiant mawr. 
Yn olaf, y mis, yma cafodd yr ysgol 

ymweliad  gan  PC  Merenghi  pan 
gynhaliwyd  gwasanaeth  arbennig  i'r 
adran  Saesneg.  Daeth  PC  Siân  Jones 
ar  Dachwedd  y  l6eg  a  thrafod 
gwahanol agweddau gyda'r plant yn yr 
adran Gymraeg. 

YSGOL 
HEOL Y CELYN

EFAIL ISAF 
Gohebydd Lleol: Loreen Williams 

Dyweddïo 
Llongyfarchiadau  i  Alun  Gapper  a 
Margaret  Benthan  ar  eu  dyweddïad. 
Mab  Varian  a’r  diweddar  Hugh 
Gapper  yw  Alun  ac  mae  Margaret 
yn  hanu  o  Skipton,  Swydd  Efrog. 
Cyfarfu’r ddau pan yn fyfyrwyr yng 
Ngholeg  Prifysgol    Morgannwg. 
Mae’r  ddau’n  gweithio  i  Gwmni 
Halifax  yng  Nghaerdydd.  Pob 
dymuniad da iddynt. 

Ysbyty 
Dymunwn  yn  dda  i  Ruth,  merch 
John  a  Judith  Thomas,  Nantcelyn 
sydd  wedi  cael  triniaeth  yn  yr 
ysbyty’n  ddiweddar.  Dymuniadau 
gorau  hefyd  i  Steffan  West,  mab 
Mike  a  Lyn West,  Nantcelyn,  sydd 
wedi  treulio  cyfnod  byr  yn  yr 
ysbyty. Da yw deall  fod yn ddau yn 
well erbyn hyn. 

Damwain 
Pan  ar  wyliau  yn  Saundersfoot  yn 
Sir  Benfro  rai    wythnosau’n  ôl 
cafodd  Irene  Coles,  Penywaun, 
ddamwain  gas  yn  y  gwesty.  Wrth 
faglu  dros  stepen  yn  y  gwesty  fe 
wnaeth niwed difrifol  i’w hwyneb a 
chludwyd  hi  i  Ysbyty Glangwili  lle 
y  cafodd  rhyw  hanner  cant  o 
bwythau. Mae  Irene  adre  erbyn hyn 
ac  yn  gwella’n  raddol.  Dymunwn 
adferiad llwyr iddi. 

Genedigaeth 
Llongyfarchiadau  i  Huw  a  Lucy 
Williams,  sydd  ar  hyn  o  bryd  yn 
byw  yn  Droitwich  ar  enedigaeth 
merch  fach,  Sophie.  Chwaer  fach  i 
Emily.  Wyres  arall  i  Maralyn 
Williams,  Heol  Tir  Coch  a  Roger 
Williams, Pontypridd. 

Croeso Nôl i’r Pentref 
Croeso  nôl  i’r  pentref  i  Gareth 
Rowlands  sydd wedi  ymgartrefu  yn 
Nant  y  Mynydd,  Heol  y  Parc  ers 
rhyw  flwyddyn  bellach.  Cafodd 
Gareth  ei  godi yn y pentref  ac  ar ôl 
cyfnod  ym Mhrifysgol  Aberystwyth 
bu’n  byw  mewn  amryw  o  drefi  yn 
Lloegr  yn  ystod  ei  yrfa.  Fe 

benderfynodd  ddod  nôl  at  ei 
wreiddiau ar ôl ymddeol. 
Yn ddiweddar bu Gareth allan ym 

Mhatagonia  yn  ymweld  ag  amryw 
o’i  berthnasau  ym Mhorth  Madryn, 
Trelew,  Gaiman  ac  Esquel. 
Ymfudodd  brawd  ei  dad­cu,  Mr 
Henry Rowlands a oedd yn frodor o 
bentref  Efail  Isaf  i  Batagonia  yn 
1886 ac mi gafodd Gareth groeso ac 
amser  da  iawn  yn  cyfarfod  â’i 
dylwyth,  sef  disgynyddion  Mr 
Henry  Rowlands.  Mae  nifer  o 
aelodau  Côr  Merched  y  Garth  yn 
paratoi i fynd ar daith i Batagonia yn 
ystod  gwyliau’r  Pasg  2005  ac  yn 
prysur  ymgyfarwyddo    â’r  iaith 
Sbaeneg  bob  nos  Iau  yn  Festri’r 
Tabernacl. 

Parti’r Efail 
Llongyfarchiadau gwresog i aelodau 
Parti’r Efail  a Menna Thomas  ar  eu 
llwyddiant  ysgubol  yng  Ngŵyl 
Cerdd  Dant  Dyffryn  Conwy. 
Dyfarnwyd y wobr gyntaf iddynt yn 
y  gystadleuaeth  i  Gôr  neu  Barti 
Gwerin.  Roedd  naw  o  gorau’n 
cystadlu  ac  fe  wnaeth  Parti’r  Efail 
swyno’r  gwrandawyr  a’r  beirniaid 
gyda’i  dehongliad  sensitif  o’r  darn 
gosod,  Ceinion  Conwy  a  chanwyd 
Cân y Cardi gydag afiaith a hwyl. 

Cyngerdd Nadolig 
Cynhelir  cyngerdd  o  garolau  i 
ddathlu’r Nadolig yn y Capel ar Nos 
Sul,  Rhagfyr  12fed  am  7.30pm. 
Bydd  Côr  Godre’r  Garth,  Côr 
Merched y Garth a Pharti’r Efail yn 
cyflwyno  eitemau  Nadoligaidd  ei 
naws  a  bydd  cyfle  i  bawb  ymuno  i 
gyd­ganu  carolau.  Tocynnau  £5  a’r 
elw  tuag  at   yr   Eisteddfod 
Genedlaethol. 

Y TABERNACL 
Ymweld â Thabernacl yr Ais 
Teithiodd  nifer  o  aelodau’r  eglwys 
i’r Tabernacl yng Nghaerdydd ar nos 
Fawrth, Tachwedd 23ain. Bu amryw 
o’r  aelodau’n  sôn  am  eu  bröydd 
genedigol  a’r  dylanwadau  arnynt 
pan yn  ifanc. Canodd Beti Treharne 
a Lyn ei merch gân a gyfansoddwyd 
iddynt  gan  dad  Beti,  Mr  E.  Lloyd 
Jones. Beti hefyd a gasglodd grŵp o 
gantorion  ynghyd  i  arwain  yr 
emynau. 

Paratoi at y Nadolig 
mae  prysurdeb  mawr  yn  yr  Ysgol 
Sul,  Teulu  Twm  ac  ymhlith  amryw 
o’r  oedolion  sy’n  paratoi  ar  gyfer 
oedfaon y Nadolig. 

Lluniau a 
dynnwyd gan 
Gareth Rowlands 
tra bu ym 
Mhatagonia. 

Capel Seion 
Esquel 

Parti’r Efail yn yr 
Ŵyl Gerdd Dant 

Cofgolofn i ddathlu 
canmlwyddiant y glaniad ym 

Mhorth Madryn

Y Cylch Trafod 
Mae’r  Cylch  Trafod  sy’n  cyfarfod 
yng nghartre’ Eirian ac Ann bob nos 
Sul  yn  mynd  o  nerth  i  nerth. 
Seiliwyd  y  trafodaethau  ar  y  llyfr 
“Helaetha  dy  Babell”,  sef  llyfr  y 
Parchedig Ddoctor Vivian Jones. Yn 
ystod  y  tymor  cafwyd  sawl  sesiwn 
ddiddorol  iawn  yn  trafod Crefydd  a 
Gwyddoniaeth.  Cafwyd  trafodaeth 
fywiog  a  buddiol  iawn  ar  y  testun 
Bioleg,  Rhyw  a  Moesoldeb  o  dan 
arweiniad y Doctor Dafydd Huws ar 
nos Sul, Tachwedd 21ain. 

Trefn  yr  Oedfaon  ar  gyfer  Mis 
Rhagfyr 
Rhagfyr  5ed: Gwasanaeth Cymun  o 
dan arweinaid y Gweinidog 
Rhagfyr 12fed: Gawsanaeth Nadolig 
Plant yr Ysgol Sul 
Rhagfyr  19eg:  Gawsanaeth  Nadolig 
Aelodau Teulu Twm 
Rhagfyr 24ain: Gwasnaeth Noswyl y 
Nadolig am 11 o’r gloch yr hwyr. 
Rhagfyr  26ain:  Y  Parchedig  D. 
Eirian Rees. 

Efail Isaf (parhad) 

Ymysg  bwrlwm  gweithgareddau'r 
tymor,  bu  cryn ymdrech  tymor yma 
gan holl blant yr ysgol i godi arian at 
achosion da. Fel ffrwyth yr holl lafur 
llwyddwyd  i  godi  £1,200.86c  i 
Gartrefi  Cenedlaethol  i  Blant 
(N.C.H)  a  £377.49  ar  ddiwrnod 
Plant  Mewn  Angen,  a  welodd  y 
plant  yn  dyfeisio  pob  math  o 
weithgareddau  o'u  dychymyg  eu 
hunain, er mwyn codi arian. Diolch i 
rieni a chyfeillion a gefnogodd. 

Ymweliad â'r Sherman 
Mae cryn gynnwrf ar y pryd, ymysg 
plant  Cyfnod  Allweddol  2,  wrth 
iddynt  baratoi  ar  gyfer  ymweliad  a 
Theatr  y  Sherman  yng  Nghaerdydd 
cyn  diwedd  Tachwedd,  ar  gyfer 
perfformiad  o  "Danny  ­  Champion 
of the World". 

Sioe Popty 
Mwynhaodd  plant  Blwyddyn  6  eu 
hymweliad  ag Ysgol Rhydfelen yng 
nghanol  Tachwedd,  i  ymuno  a  Sioe 
Popty  C2  ­  cyfle  i  ymgalli  ym 
mwrlwm canu pop Cymraeg. 

Gweithgareddau Nadolig 
Cynyddu  hefyd,  mae'r  bwrlwm 
Nadolig.  Eisoes,  cynhaliwyd  Ffair 
Lyfrau llwyddiannus wedi ei threfnu 
gan  Siop  y  Bont,  Pontypridd  ar 
Dachwedd  15fed,  ac  fe  gynhelir  y 
Ffair Nadolig, wedi ei threfnu gan y 
Gymdeithas Rhieni  ac Athrawon,  ar 
Dachwedd 26ain. Ar ddydd Sadwrn, 
Rhagfyr 4 fe fydd llond pedwar bws 
o blant, rhieni a chyfeillion yr ysgol, 
yn  mynd  i'r  Pantomeim  Saesneg 

"Aladdin"  yn Aberdar. Eisoes,  fe  fu 
Owen Money ar ymweliad â'r ysgol i 
sbarduno  brwdfrydedd  ymysg  y 
plant.  Cynhelir  y  Gwasanaethau 
Nadolig eleni yng Nghapel Salem ar 
Ragfyr  7fed  a'r  9ed,  a  Chinio 
Nadolig y plant yn terfynu'r wythnos 
ar Ragfyr 10ed. 
Ar  nos  Wener,  Rhagfyr  10, 

cynhelir Ocsiwn wedi  ei  drefnu gan 
Bwyllgor  y  Gymdeithas  Rhieni  ac 
Athrawon.  Mae'r  amrywiaeth  o 
roddion sydd wedi eu haddo ar gyfer 
yr Ocsiwn, yn amrywiol yn gyffrous 
ac  yn  haeddu  cynigion  teilwng;  yn 
wir  mae  un  teulu  yn  unig,  trwy 
haelioni  eu  cwmni masnachol, wedi 
addo  gwerth  mil  o  bunnau  mewn 
rhoddion i'w gwerthu yn yr ocsiwn. 
Cynhelir  partïon  y  plant  Dan  5, 

Blwyddyn  1  a  Blwyddyn  2  ar  y 
13eg, 14ed a 15ed o Ragfyr, a Disgo 
Nadolig  plant  Cyfnod  Allweddol  2 
ar bnawn y 15ed. Cynhelir partïon y 
plant  ifancaf  yn Merlin's  Castle  ym 
Mhontyclun eleni. 

Gala Nofio yr Urdd 
Llongyfarchiadau  i  bawb  a 
gynrychiolodd  yr  ysgol  yng  ngala 
nofio’r  Urdd  yn  ddiweddar.  Cafodd 
Garth  Olwg  gryn  lwyddiant,  wrth  i 
dîm  Cyfnewid  Merched  blwyddyn 
chwech,  Stephanie  Jenkins  ac  Alex 
Warman  g ip io’r   a i l   sa f le. 
Llongyfarchiadau  arbennig  yn 
ogystal  i  Elsie  Rees,  Liam  Rees  a 
Ben  James  a gipiodd y  safle gyntaf. 
Bydd  y  triawd  yn  cynrychioli  Sir 
Morgannwg  Ganol  yn  y  Gala 
Cenedlaethol  ym  mis  Ionawr.  Da 
iawn blant. 

YSGOL GYMRAEG 
GARTH OLWG 

Tîm athletau dan do Garth Olwg oedd yn 
llwyddiannus yn rownd gyntaf y gystadleuaeth. 

Wil Morus Jones, Gareth Williams ac 
Eilir Owen­Griffiths 

Ar  nos  Sadwrn,  7ed  Tachwedd  , 
roedd  Côr  Godre’r  Garth  yn  dathlu 
penblwydd arbennig ­ 30 oed. Daeth 
cant  o  aelodau,  cyn­aelodau  a 
chyfeillion i Westy Barc Treftadaeth 
y  Rhondda  i  ddathlu  a  hel  atgofion 
am  lwyddiant  y  côr  o’r  cychwyn 
cyntaf hyd eleni. 

CÔR YN DATHLU



10 

TI A FI  BEDDAU 
Bob Bore Mercher 
10.00 ­ 11.30a.m. 

yn Festri Capel Castellau, 
Beddau 

TI A FI TONTEG 
Bob Dydd Mawrth 

10  ­ 11.30 
yn Festri Capel Salem, 

Tonteg 
Manylion:  Ceri 029 20890009 

TI A FI CREIGIAU 
Prynhawn Llun 1.30 ­ 3pm 
a Bore Gwener 10 ­ 11.30am 

Neuadd y Sgowtiaid, 
Y Terrace, Creigiau 

Manylion: 029 20890009 

Ysgol 
Gynradd 
Gymraeg 
Llantrisant 

Techniquest 
Aeth  Dosbarth  4  i  Techniquest    fel 
rhan  o’u  thema    Synhwyrau.    Fe 
welson  nhw  sioe  Sain  a  Goleuni. 
Wedyn  yn  yr  arddangosfa  fe 
ganolbwyntion  nhw  ar  offer  sy’n 
ymwneud  â’r  Synhwyrau.    Fe 
ddysgon nhw  lawer  a  chael hwyl yr 
un pryd. 

Plasmawr 
Roedd  plant  Blwyddyn  Pump  a 
Chwech  yn  hynod  o  ffodus  i  gael 
mynd  i  Ysgol  Gyfun  Plasmawr  i 
weld  rhan  o  sioe’r  ysgol  PUM 
DIWRNOD  O  RYDDID.  Roedd  y 
set  yn  wych  ac  yn  datgelu  tipyn  o 
wybodaeth.  Ar bob ochr i’r llwyfan 
roedd  lluniau ar uwchdaflunydd    i’n 
helpu nid deall y stori.  Roeddem ni 
yn  adnabod  rhai  o’r  plant  oedd  yn 
perfformio  ar  y  llwyfan,  yn  y 
gerddorfa  ac  yn  y  criw  gan  eu  bod 
yn  gyn­ddisgyblion.  Roedd  pawb 
wedi mwynhau y  sioe  ac  roedd  rhai 
wedi  mynd  i’w  gweld  gyda’r  nos 
hefyd. 

Sioe Bypedau Splot 
Dydd  Mawrth  y  nawfed  o 
Dachwedd  daeth  Sioe  Bypedau 
Splot i berfformio “Clustiau March” 
yn neuadd yr ysgol.  Roedd plant ac 
athrawon  y  Babanod  Cymraeg  wrth 
eu boddau. 

Plant Mewn Angen 
Eleni  fe  wisgodd  bron  pawb  yn 
Ysgol Creigiau ddillad coch a gwyn 
er  mwyn  codi  arian  i  elusen  Plant 
Mewn  Angen.    Daeth  rhai    plant  â 
thedi  i’r  ysgol  ac  roedd  eraill  wedi 
bod yn brysur yn coginio cacennau a 
gwneud      bathodynnau  ar  gyfer  eu 
gwerthu.   Ar ôl  casglu’r  arian  i  gyd 
at ei gilydd, y cyfanswm oedd £700. 

Operation Christmas Child 
Buon  yn  brysur  yn  gorchuddio 
bocsys  esgidiau  gyda  phapur  lapio 
Nadolig  a’u  llenwi gydag anrhegion 
addas.  Cafodd  165  o  barseli  eu 
llwytho ar lori a’u cymryd i Serbia i 
blant y wlad sydd ddim mor ffodus â 
ni. 

Codi arian 
C y n h a l i w y d   G w a s a n a e t h 
Diolchgarwch yn Eglwys Llantrisant 
ar y trydydd o Dachwedd a chodwyd 
£90.45  tuag  at  yr  elusen  “Hadau  i 
Affrica”.    Diolch  i    Viv  Parkinson 
am  ei  groeso  cynnes.   Ar  ddiwrnod 
Plant  Mewn  Angen  fe  wisgodd  y 
plant  yn  eu  dillad  eu  hunain  a 
llwyddwyd  i  godi  £210  tuag  at  yr 
achos.  Diolch unwaith eto  i’r rhieni 
am gyfrannu mor hael. 

Adran yr Urdd 
Mae’r  Adran  wedi  cyfarfod 
ddwywaith yn ystod y mis diwethaf 
–  cafodd  y  disgyblion  gyfle  i 
chwarae  gemau  bwrdd  ac  i  wneud 
crefftau Nadolig.  Ar ddydd Gwener 
y  19eg  o  Dachwedd  fe  aeth  holl 
ddisgyblion yr Adran Iau i Ganolfan 
Hamdden Llantrisant i fwynhau bore 
o ganu a hwyl yn Jambori’r Urdd. 

Ymweliadau 
Cafodd  plant  Blynyddoedd  4,5  a  6 
gyfle  i  weld  perfformiad  gwych  o 
“The  Clock”  gan  Gwmni  Theatr 
Spectacle  yn  ddiweddar.    Roedd  y 
sioe  yn  cyflwyno  hanes  ardal  Y 
Porth o’r 1920au hyd at ddiwedd yr 
Ail Ryfel Byd.  Roedd pawb wedi’u 
gwefreiddio  gan  y  perfformiad.    Ar 
Dachwedd  y  15fed  fe  ddaeth  Mr 
Bob  Bird  o  Ganolfan  Adar 
Ysglyfaethus  Cymru  a  rhai  o’i  adar 
i’r  ysgol  i’w  dangos  i’r  plant.   Yna 
ar  y  26ain,  daeth  PC  Sian  Jones  i 
drafod “Bwlio” gyda Blynyddoedd 3 
a  4.    Ar  yr  ail  o  Ragfyr  fe  ddaeth 
Theatr  Bypedau  Sblot  i  gyflwyno’r 
sioe  “Clustiau March”  i’r Uned  dan 
5  ac  Adran  y  Babanod,  ac  ar  y 
t r ydydd  o  Ragfyr   fe  aeth 
Blynyddoedd  1  a  2  i  Sain  Ffagan  i 
weld  sut  roedden  nhw’n  goleuo  a 
gwresogi eu cartrefi yn y gorffennol. 

Ffair Lyfrau 
Fe  ymwelodd  cwmni  Scholastic  â’r 
ysgol  yn  ddiweddar  gan  ddod  a 
chasgliad  o  lyfrau  Saesneg  i’w 
gwerthu.   Mae’n amlwg bod y plant 
wrth eu boddau a’r llyfrau oherwydd 

gwnaed elw o £600 i’w ddefnyddio i 
brynu llyfrau i’r ysgol. 

Chwaraeon 
Ar y 12fed  o Dachwedd  fe  aeth Mr 
Williams  â  thim  nofio’r  ysgol  i 
gystadlu  yng  Ngala  Nofio’r  Urdd. 
Llongyfarchiadau mawr  i bawb fu’n 
cystadlu  ond  yn  arbennig  i  Katie 
Westphal  a  thîm  cyfnewid  y 
merched  sydd  drwyddo  i’r  rownd 
genedlaethol. 
Dros  yr  wythnosau  diwethaf,  mae 

disgyblion Blwyddyn 6 wedi bod yn 
cael  hyfforddiant  pêl  droed  gydag 
Adar Gleision Caerdydd.   Trefnwyd 
cystadleuaeth llunio poster ganddynt 
a’r  enillwyr  y  tro  hwn  oedd  Jodie 
Rackley  a  Morgan  Bosanko.    Da 
iawn chi. 

Gweithgareddau Nadoligaidd 
Cynha l iwyd  F fa i r   Nado l i g 
lwyddiannus  gan  Y  Gymdeithas 
Rieni  ar  y  27ain  o  Dachwedd  yng 
Nghanolfan  Gymunedol  Pontyclun. 
Diolch  i  bawb  a  gyfrannodd  at 
lwyddiant  y  prynhawn. Mae’r  plant 
yn  brysur  iawn  ar  hyn  o  bryd  yn 
paratoi  at  eu  cyngherddau  Nadolig. 
Cynhelir  Cyngerdd  yr  Uned  dan  5 
yn yr ysgol ar yr wythfed a’r nawfed 
o Ragfyr, Cyngerdd y Babanod yng 
Nghapel  Tabor  am  10  y  bore  a’r 
Adran  Iau  am  1  y  prynhawn  ar 
ddydd Gwener y 10fed o Ragfyr.

GILFACH GOCH 
Gohebydd Lleol: Betsi Griffiths 

YSGOL GYNRADD 
GYMRAEG 

EVAN JAMES 
www.ysgolevanjames.co.uk 

LLONGYFARCHIADAU 
Llongyfarchiadau  i Meinir Morris  a 
Lee ar enedigaeth mab, Monty. 

CASGLU ARIAN 
Casglwyd £283 ar gyfer ein helusen 
eleni  ­  Tŷ  Hafan  ­  yn  ein 
Gwasanaeth  Diolchgarwch;  a 
chasglwyd  £606  ar  ddiwrnod  Plant 
Mewn Angen.  Cafodd y plant hwyl 
yn  bwyta  brecwast  yn  eu  dillad  eu 
hunain  yn  eu  dosbarthiadau  ar  ôl 
clywed y neges yn y gwasanaeth pa 
mor  bwysig  yw  bwyta  brecwast 
iachus. 
Diolch i bawb am eu cyfraniadau. 

TENIS BWRDD 
’Roedd  plant  CA1  A  CA2  wrth  eu 
boddau  yn  gwylio  arddangosfa  o 
sgiliau  tennis  bwrdd  gan  Ryan 
Jenkins  –  tad  Jack,  dosbarth  5 – yn 
neuadd  yr  ysgol.    Mae  Ryan  wedi 
ennill  medalau  aur  ac  arian  am 
chwarae  tenis  bwrdd  ac  ’rydym  yn 

ddiolchgar  iddo  am  brynu  bwrdd 
tenis bwrdd i’r ysgol. 

YMWELIADAU 
Aeth  plant  blwyddyn  6  i  adeilad  Y 
Cynulliad  Cenedlaethol  ym  Mae 
Caerdydd  i  drafod  a  dysgu  am 
wleidyddiaeth  a  gwaith  aelodau’r 
Cynulliad.   Aeth  yr  un  plant  i  Barc 
Ynysangharad  i  agoriad  swyddogol 
rinc  sglefrio  yn  y  parc  gan  Faer  Y 
Dref  a  hefyd  i  Ysgol  Gyfun 
Rhydfelen  i  wrando  ar  Elin  Fflur  a 
Macsen yn canu. 
Bu  plant  dosbarth  7  i  Lancaiach 

Fawr  i  ddysgu  am  hanes  y  cyfnod. 
Diolch  i’r  ddau  fyfyriwr  yn  y 
dosbarth,  Mrs.  Bethan  Reynolds  a 
Mr Hywel Jones, am drefnu’r trip. 
Mae’r  dosbarthiadau  derbyn  yn 
edrych ymlaen at  fynd ar Reilffordd 
Fynyddig  Aberhonddu  i  ymweld  â 
Sïon Corn. 

GWEITHGAREDDAU’R 
NADOLIG 
Mae  Cymdeithas  Y  Rhieni  ac 
Athrawon  wedi  bod  yn  brysur  eto 
eleni yn codi arian  i’r ysgol.   Dyma 
rai dyddiadau i’w cofio: 
Rhagfyr 9fed. – Ffair Nadolig yn yr 
ysgol. 
Rhagfyr  7fed.  –  Cyngerdd  y 
dosbarthiadau derbyn. 
Rhagfyr  8fed.  –  Cyngerdd  y 
dosbarthiadau meithrin. 
Rhagfyr  9fed.  ­  Cyngerdd 
dosbarthiadau 5 a 6. 
Rhagfyr  10fed.  –  Cyngerdd 
dosbarthiadau 7 ac 8. 
Bydd  y  cyngherddau  i  gyd  yn 
neuadd yr ysgol. 
Rhagfyr  6ed.  a’r  7fed.  –  sioe 
‘Gabriel’  gan blant CA2  yn Eglwys 
Unedig  Dewi  Sant,   F fordd 
Gelliwastad. 

CHWARAEON 
Enillodd tîm rygbi’r ysgol dair gêm : 
30­0  yn  erbyn Ysgol Coedylan,  40­ 
15 yn erbyn Ysgol Trerobert  a 20­5 
yn  erbyn  Ysgol  Dolau;   a 
gorffennodd  plant  yr  ysgol  yn  ail 
mewn cystadleuaeth athletau dan do 
yn Nhonyrefail. 

MARWOLAETH 
Cydymdeimlwn  â  Miss  Edwina 
Roberts  Bron  Awel  Cambrian 
Avenue  ar  farwolaeth  ei  brawd 
Myrddin yn 97 oed. Myrddin oedd y 
dyn  hynaf  yn  Gilfach  a  chafodd  ei 
eni  yn  y  cwm.  Roedd  yn  löwr  yn 
Pwll  y  Glenafon  nes  i'r  pwll  gau 
pryd  y  symudodd  i'r  Cwm.  Pan 
ddaeth  streic  1921  penderfynodd  y 
glowyr  adeiladu  Capel  Moreia  ac 
roedd Myrddin ar y pryd yn fachgen 
ifanc  14  mlwydd  oed  a  helpodd  ei 
dad  a'r  glowyr  eraill  i  adeiladu'r 
capel  drwy  gario  cerrig  o'r  chwarel 
leol. Yn 1937 daeth yn ddiacon yn y 
capel  ac  roedd  yn  athro  Ysgol  Sul. 
Roedd  ganddo  lais  tenor  hyfryd  ac 
roedd yn hoff  iawn o ganu emynau. 
Roedd  bob  amser  yn  gofalu  am  y 
capel  ac  yn  gwneud  unrhyw  beth 
oedd  ei  angen,  yn  wir  gwelwyd  ef, 
ac yntau bron yn 90oed ar ben ysgol 
yn  trwsio'r  to.  Cafwyd  Gwasanaeth 
yn y capel Dydd Mercher Tachwedd 
24ain  cyn  ei  gladdu  ym  mynwent 
Trane Tonyrefail. 

Y GUILD 
Mae  Guild  y  Merched  wedi  dysgu 
llawer  o  bethau  yn  ddiweddar,  sut  i 
wneud  Basgedi  Crog  ar  gyfer  y 
gaeaf a sut i blannu bylbiau a gweld 
sleidiau  o  erddi  bylbiau  enwog  gan 
ddarlithwyr o Goleg Pencoed. Buont 
ar daith sleidiau  i Sorento Pompei a 
Barcelona gyda Mrs Beryl Davies  a 
bu Mrs Elaine Moore yn dangos sut 
i  wneud  cardiau  cyfarch  arbennig  . 
Mae Mrs Moore yn gwneud cardiau 
hyf  ryd ac mae'  r  elw' n mynd  i Dŷ 
Hafan ac Ysbyty Felindre. 

ARDDANGOSFA 
Aeth  llond  bws  i  Gaerdydd  ar 
Dachwedd  5ed  i'r  Arddangosfa 
Grefftau  yn  yr Arena Rhyngwladol. 
Diolch  yn  fawr  i  Julie  Kelly 
Swyddog  Datblygu'r  Celfyddydau 
am  drefnu'r  daith.  Mae  pawb  wedi 
bod  yn  flin  i  glywed  fod  Cyngor  y 
Celfyddydau wedi penderfynu tynnu 
ei  grant yn ôl oddi wrth y Swyddog 

Datblygu.  Mae  Julie  Kelly  wedi 
gwneud  gwaith  ardderchog  yn  y 
cwm gyda'r  bobl  ifanc  a hefyd yn y 
Gymuned.  Ym  Mis  Awst  roedden 
nhw'n canmol y gwaith fel esiampl y 
dylid  ei  efelychu  mewn  mannau 
eraill. Gobeithio y byddant  yn  cofio 
ac yn rhoi'r grant yn ôl. 

EGLWYSI A CHAPELI 
YNGHYD 
Cynhelir  Gwasanaeth  Nadolig 
Arbennig  yn  Eglwys  Sant  Barnabas 
Nos Iau Rhagfyr l6ed. 

CANOLFAN GYMUNEDOL 
HENDREFORGAN 
Cynhaliwyd  Cyngherddau Arbennig 
gan  y  gwirfoddolwyr  sef  'Stars  in 
Your  Eyes'  Nos  Wener  a  Nos 
Sadwrn Tachwedd  l2ed  a  l3eg  yn  y 
Clwb Rygbi a'r Clwb Cymdeithasol i 
godi arian at Ty Hafan ac at Project 
Datblygu'r  Celfyddydau  yn  Gilfach. 
Roedd  y  nosweithiau  yn  llwyddiant 
ysgubol  ac  roedd  tua  30  o 
wirfoddolwyr yn cymeryd rhan

MENTER 
IAITH 

ar waith yn 
Rhondda 
Cynon Taf 

01443 226386 

www.menteriaith.org 

SIARADWCH GYMRAEG YN Y 
FLWYDDYN NEWYDD! 
Dyma  i  chi  her  arall!  Faint  o  amser 
ydych  chi’n  gallu  mynd  i  mewn  i’r 
flwyddyn  newydd  heb  siarad  Saesneg? 
Gallwch  chi  osod  sawl her  i’ch hunain. 
Faint  o  amser  ydych  chi’n  gallu  mynd 
heb  siarad  Saesneg?  Faint  o  amser 
ydych  chi’n  gallu  mynd  heb  edrych  ar 
raglen  deledu  Saesneg?  Faint  o  amser 
ydych  chi’n  gallu  mynd  cyn  cael  eich 
temtio  i  ffwrdd  o  Radio  Cymru?    Oes 
modd  ichi  wneud  eich  siopa  yn  y 
Gymraeg?  Oes  modd  ichi  osgoi  llenwi 
ffurflen  yn  y  Saesneg  am  flwyddyn 
gyfan?   Beth  fyddai ymateb eich  teulu? 
Eich  cymdogion?  Eich  cydweithwyr? 
Ydy  e’n  drosedd  i  fod  yn Gymro? Ydy 
e’n  drosedd  cymdeithasol  i  ddewis  nid 
yn  unig  i  siarad  Cymraeg  ond  hefyd  i 
geisio  osgoi  siarad  Saesneg  cymaint  ag 
y  bo  modd?    Oes  modd  byw  heb  y 
papurau  Saesneg  a  dewis  cadw  at  y 
papurau  bro,  Y  Cymro  a  Golwg  a 
gweddill  y  cylchgronau Cymraeg? Mae 
tipyn  ohonyn  nhw  mewn  gwirionedd  ­ 
ewch  at  Siop  y  Bont  i  weld.    Felly,  yn 
lle  penderfynu  colli  pwysau,  ysmygu 
llai,  yfed  llai  ac  ymarfer  mwy  ­ 
gwnewch  adduned  i’ch  hunan  i  ddewis 
siarad  Cymraeg.  Gofynnwch  am  y 
ffurflenni Cymraeg rhowch gyfle  i S4C 
a  Radio  Cymru,  tanysgrifiwch  i’r 
papurau  Cymraeg  a  gwnewch  y  gorau 
o’r ffrindiau Cymraeg sydd gennych. 

FAINT  SYDD  YN  SIARAD 
CYMRAEG? 
Mae mwy o bobl yn siarad Cymraeg na 
fasech  chi’n  meddwl  yn  Rhondda 
Cynon  Taf.  13.5%  ydy’r  canran  o 
siaradwyr  Cymraeg  yn  ôl  y  cyfrifiad 
diwethaf  (2001)  ac  y  mae  targed  Iaith 
Pawb o  gynnydd 5  pwynt  canran  erbyn 
y  cyfrifiad nesaf  yn 2011  yn  golygu  eu 
bod  nhw  yn  y  Cynulliad,  Cyngor 
Rhondda Cynon Taf a ni yn y gymuned 
i  fod  yn  gweithio  tuag  at  weld  o  leiaf 
18.5% sef bron a bod un mewn 5 o bobl 
y sir.  Rhaid gofyn a ydy’r Cynulliad yn 
cymryd  y  targed  o  ddifrif  mewn 
gwirionedd.    Cafwyd  ychydig  o  arian 
ychwanegol at y mentrau yn 2001 mae’n 

wir,  daw  pasports  Cymraeg  yn  fuan 
meddan  nhw  ac  y  mae  ymchwil  ym 
maes dysgu Cymraeg  i  oedolion  ar hyn 
o bryd.   Serch hynny os  ydym o ddifrif 
mae  rhaid  i  ni  gael  ysgolion  Cymraeg 
newydd,  ychwanegol,  gan  Gyngor 
Rhondda Cynon Taf ­ pryd  roedd ysgol 
Gymraeg  ychwanegol wedi  agor?   Mae 
rhaid i ni hefyd gael mwy o oedolion yn 
dysgu  Cymraeg  nawr  er  mwyn  iddynt 
ymddangos  yn  y  cyfrifiad  nesaf.    Fel 
rhywun  sydd  wedi  dysgu  dwi’n  gallu 
cadarnhau  bod  modd  i  lawer  o  bobl 
ddysgu  Cymraeg  ond  mae’n  cymryd 
amser i wneud hynny. 
Mae’n  cymryd  amser  hefyd  i  fagu 

digon  o  hyder  i  ddysgwyr  gyhoeddi  eu 
bod  yn  gallu  siarad  Cymraeg.  Yn  sgîl 
cyfrifiad 2001 gofynnais i ddysgwyr ein 
boreau  coffi  a  oeddynt  wedi  dweud  eu 
bod  yn  siarad  Cymraeg  yn  y  cyfrifiad. 
Yr  ateb  100%  oedd  na  –  doedden  nhw 
ddim  wedi  dweud  eu  bod  yn  siarad 
Cymraeg.    Oedden.  Roedden  nhw’n 
siarad  Cymraeg  â  fi  ac  yn  ateb  fy 
nghwestiynau  Cymraeg  yn  y  Gymraeg 
ond na, doedden nhw ddim am ddweud 
eu  bod  yn  siarad  Cymraeg.   Wrth  ofyn 
pam nad oedden wedi dweud eu bod yn 
siarad  Cymraeg  cafwyd  wybod  eu  bod 
yn ofni byddai rhywun yn eu profi nhw! 
Ymddengys  bod  35,000  o  bobl  yn 

siarad Cymraeg yn Rhondda Cynon Taf 
yn ôl y cyfrifiad ond dwi’n credu bod y 
ffigur  llawer  iawn  uwch  mewn 
gwirionedd  –  dewch  allan  i  chwarae, 
dewch  allan  i  siarad Cymraeg  –  dewch 
allan i wneud gwahaniaeth. 

DIOLCH YN FAWR I’R RHAI SY’N 
CYFRANNU  ARIAN  AT  EIN 
GWAITH 
Cafwyd  ychydig  o  arian  mewn 
casgliadau  a  rhoddion  ­  diolch  i’r  bobl 
sydd wedi  gwneud  cyfraniadau.   Mae’r 
Fenter yn gallu hawlio cyfraniad treth ar 
y  cyfraniadau hyn os ydych  yn gwneud 
yn  rheolaidd  felly  rhowch  alwad  i 
Swyddog  Cyllid  y  Fenter,  Helen  John, 
ar  01443  226386  i  drafod  sut  orau 
gallwch chi helpu cyllido’r gwaith.  Nid 
oes  rhaid  i  bawb  cyfrannu  eu harian  eu 
hunain  ­  mae  modd  i  chi  helpu  wrth 
wneud  eich  siopa  wythnosol  yn  Tesco 
gan  ymuno  yn  ein  cynlluniau  tocynnau 
Tesco  sy’n  meddwl  bod  cyfraniad  yn 
mynd  atom  ni  bob  tro  rydych  yn 
gwneud  eich  siopa.    Mae  sawl  un  yn 
gweithio yn galed iawn ar y system yma 
i  ni  ac  rydym  yn  gobeithio  ei  weld  yn 
ymestyn  yn  sylweddol  o  fewn  y 
misoedd  nesaf.   Mae modd  i  unigolion 
ymuno  yn  y  cynllun  ac  y  mae  modd  i 
asiantaethau  neu  ysgolion  eraill  hefyd 
ymuno fel bod modd i chi godi arian at 
achosion  da  eraill  yn  ogystal  â’n  helpu 
ni.  Mae pob ceiniog yn cyfrif ac rydym 

yn ddiolchgar iawn am eich cyfraniadau 
yn ogystal â’n cyllidwyr corfforaethol. 

HYRWYDDO’R GWASANAETHAU 
Tro  ar  ôl  tro  y mae  pobl  yn  gofyn  beth 
mae’r  Fenter  yn  ei  wneud.  Dyma  lle 
mae’r arian yn mynd. 

Beth  ydy  Clwb  Carco?  –  Gwasanaeth 
Clwb Cymraeg  i  blant  cynradd  yn  syth 
ar  ôl  ysgol  bob  noson  o’r  wythnos  yn 
Aberdâr,  Abercynon,  Bodringallt, 
Bronllwyn,  Castellau,  Dolau,  Evan 
James,  Heol  y  Celyn,  Garth  Olwg, 
Llanharan,  Llynyforwyn,  Llwyncelyn, 
P on t s i o n n o r t o n ,   Rh yd yg r u g , 
T o n y s g u b o r i a u ,   T o n y r e f a i l , 
Twynyrodyn,  Ynyswen.    Beth  maen 
nhw’n  wneud?  Chwaraeon,  Celf  a 
Chrefft,   Gemau,  tripiau,  nofio, 
McDonalds,  Partïon,  Nosweithiau  Pop 
Idol  ac  ati.  Manylion  01443  226386. 
Mae’r plant yn cael 2.5awr ychwanegol 
o  Gymraeg  bob  dydd  –  10  awr  y 
diwrnod adeg y gwyliau. 

Beth  am  bontio  dysgwyr  a  siaradwyr 
Cymraeg? – Gwasanaethau  bore  coffi  i 
bawb  sydd  eisiau  dod  bob  wythnos  yn 
Aberdâr,  Aberpennar,  Penrhiwceibr, 
Maerdy,  Llantr isant,  Llwynypia, 
Pontypridd,  Tonypandy.  Beth  maen 
nhw’n wneud? Wel, siarad ac yfed coffi 
ac  ati  wrth  gwrs  ac  weithiau  trefnu 
tripiau  gwahanol  hefyd.  Manylion 
01685  877183. Mae’r  oedolion  hyn  yn 
cael  awr  ychwanegol  o  Gymraeg  bob 
wythnos. 

Beth  ydy  CIC?  Cynllun  Ieuenctid  y 
Cymoedd  ydy  CIC  sy’n  darparu 
gwasanaethau Cymraeg i bobl ifanc oed 
uwchradd  trwy  glybiau  Cymraeg  yn 
ysgolion  Saesneg  Ioan  Fedyddwyr, 
Aberdâr, Aberpennar yn bennaf a hefyd 
Treorci,  Tonypandy  a  Glynrhedyn  pan 
fo  modd,  Clybiau  XL  i  bobl  ifanc  yr 
ysgolion uwchradd Cymraeg a Chlybiau 
Cymunedol  megis  dawnsio  a  drama  a 
chwaraeon.    Beth  maen  nhw’n  wneud? 
Wel, cymdeithasu yn y Gymraeg, trefnu 
gweithgareddau  a  thripiau  ac  ati. 
Manylion  01685  882299.  Mae’r 
oedolion  ifanc  hyn  yn  cael  o  leiaf  1­2 
awr  ychwanegol  o  Gymraeg  bob 
wythnos. 

Beth  ydy Cwlwm  Busnes  y  Cymoedd? 
Cyfres  o  gyfarfodydd  busnes  Cymraeg 
i’r  150  o weithwyr  busnes Cymraeg  yn 
Rhondda  Cynon  Taf  a  gynhelir  yn 
swyddfeydd  Rhondda  Cynon  Taf  yn 
Abercynon  bob  chwe  wythnos.  Beth 
maen  nhw’n  wneud?  Trafod  busnes 
wrth  gwrs  gan  wrando  ar  siaradwyr 
gwahanol  yn  ymdrin  â  gwahanol 
bynciau o ddiddordeb a chynnig cyngor

a  chymorth  i  eraill.  Bydd  CWRS 
CYCHWYN BUSNESAU NEWYDD yn 
cael  ei  gynnal  yn  y  Gwanwyn  felly 
ffoniwch  Steffan  Webb  ar  07976 
167086 os hoffech chi wybod mwy. 

Beth  ydy’r  Fforwm  o  Fudiadau 
Gwirfoddol  Cymraeg?  Cyfres  o 
gyfarfodydd  grwpiau  cymunedol 
Cymraeg  yn  Rhondda  Cynon  Taf. 
Trefnir  hyn  o  dan  gynllun  Cymunedau 
Yn  Gyntaf  ar  hyn  o  bryd  mewn 
partneriaeth  gydag  Interlink.  Ffoniwch 
01685 877183 am fanylion. 

Beth ydy Parti Ponty? Wel ­ dych chi’n 
gwybod  ond  ydych  chi?  Gŵyl 
Flynyddol a drefnir ar y cyd gyda BBC 
Radio Cymru, S4C, Yr Urdd ac eraill ar 
ddydd  Sadwrn  cyntaf  bob  mis 
Gorffennaf.  Gwasanaethau  Cyfieithu 
cymunedol?  Cynlluniau  Chwarae? 
Cydlynu?  Hyrwyddo’r  Gymraeg? 
Cymaint o waith a chyn lleied o le yn y 
papur.  Beth  ydy’ch  barn  chi  am  hyn  i 
gyd? Gweler ffurflen adborth. 

Na,  dwi  ddim  wedi  anghofio  am  y 
Nadolig  –  mwynhewch  y  partïon  a 
chiniawa  –  NADOLIG  LLAWEN  A 
BLWYDDYN  NEWYDD  GYMRAEG 
IAWN – COFIWCH ! 

STEFFAN WEBB 
PRIFWEITHREDWR 

Uned CIC/Urdd 
Mae Uned CIC Urdd/Menter Iaith ardal 
Rhondda Cynon Taf wedi bod yn brysur 
iawn  yn  ddiweddar,  ac  yn  parhau  i 
weithio'n agos ag ysgolion uwchradd yr 
ardal  ­  yn  enwedig  Ysgol  Rhydfelen  o 
fewn  yr  ardal  hon.  Yn  ystod  hanner 
tymor  buodd  disgyblion  blwyddyn  9  a 
10  o  ysgolion  Rhydfelen  a  Llanhari  ar 
drip  llwyddiannus  i  Alton  Towers. 
Mwynhaodd  yr  arweinyddion  gymaint, 
os nad mwy na'r disgyblion ei hun! 
Mae  Clwb  Pêl­Droed  i  Ferched  yn 

parhau'n  llwyddiannus  yn  Ysgol 
Rhydfelen  bob Dydd Gwener,  ac mae'r 
safon chwarae yn uchel ­ felly gwyliwch 
allan bois! 
Rydym yn llongyfarch Tîm Pêl­Rwyd 

Merched Bl 7 & 8 Rhydfelen yn ogystal 
am  ennill  ein  Cystadleuaeth  Pêl­Rwyd 
Cenedlaethol  a  gynhaliwyd  yng 
Nghanolfan   NYAC,   UWIC  yn 
ddiweddar.  Roedd  yn  gystadleuaeth 
anodd, yn llawn ysgolion o bob ardal fel 
l longyfarch iadau  mawr  iawn  i 
Rhydfelen ar ei hennill. 
Yn olaf, bu taith Blynyddoedd 7, 8 a 9 

Ysgolion  Rhydfelen  a  Chymer  i 
Stadiwm  y  Mileniwm  ar  gyfer  Gêm 
Rygbi Rhyngwladol Cymru a Siapan. 

Dewi Phillips   CIC RhCT 

FFYNNON TAF   NANTGARW 
A GWAELOD Y GARTH 

Gohebydd Lleol: Martin Huws 

CWYMPO  COED:  CYFARFOD 
CYHOEDDUS 
Mae  trigolion  Gwaelod­y­garth  wedi 
cynnal  cyfarfod  cyhoeddus  ar  ôl  i  lond 
erw  o  goed  gael  eu  cwympo  ger  Heol 
Goch. 
“Doedd dim gorchymyn  cadwraeth  yn 
atal  y  coed  rhag  cael  eu  cwympo  yn 
Nhŷnewydd,”  meddai  llefarydd  ar  ran 
Cyngor Dinas Caerdydd a dywedodd yr 
Awdurdod Coedwigaeth nad oedd angen 
trwydded  cyn  cwympo’r  coed  am  eu 
bod yng ngardd perchennog y tŷ, Dennis 
Spragg, 54 oed o Gaerdydd. 
Ond  mae’r  trigolion  yn  ofni  y  bydd 
tai’n cael eu codi ar y safle ac yn paratoi 
cynllun  gweithredu.  “Mae’r  cyngor 
wedi ein siomi,” meddai Sandie Rosser. 
“Ac mae angen gorchymyn cadwraeth i 
warchod y coed sy ar ôl.” 

PLUEN YN EI GAP 
Llongyfarchiadau i Michael Watkins o’r 
Hendre,  Nantgarw,  fydd  yn  chwarae  i 
Dîm  Rygbi  Byddar  Cymru  yn  erbyn 
Ffrainc  yn  Heol  Sardis,  Pontypridd,  ar 
Ragfyr 18. 
Mae Michael yn 22 oed a chwaraeodd 

fini  rygbi  i  Ffynnon  Taf  cyn  dod  yn 
aelod  o  dimau  ieuenctid  Caerffili.  Ar 
hyn o bryd mae’n chwarae  i Fedwas ac 
yn  mynd  o  nerth  i  nerth.  “Mae’n 
ffyddlon i’r tîm ac yn chwaraewr heb ei 
ail,”  meddai’r  rheolwr  Mal  Minty. 
“Heddi  mae  hwn  yn  rhywbeth 
eithriadol.” 

SYLFAENYDD YN MARW 
Mae  cyd syl fa en ydd   F fr i n d i au 
Amgueddfa  Crochendy  Nantgarw, 
Beulah  Williams,  wedi  marw  ac  roedd 
ei  hangladd  ym  Mynwent  Bryndrain, 
Caerdydd, ar Dachwedd 18. Hi a’i gŵr, 
Rowland,  sefydlodd  y  mudiad  y  bu’n 
gefn  iddo  ar  hyd  y  blynyddoedd.  Bu’n 
casglu  crochenwaith  ac  roedd  ganddi 
stondin  yn  ffa ir   hen  bethau’r 
amgueddfa. Bydd  colled  fawr  ar  ei hôl. 
Cydymdeimlwn â’r teulu. 

GWELLHAD BUAN 
Ry’n  ni’n meddwl am Enid Pritchard  o 
Dawelfryn,  Nantgarw,  sy  yn  Ysbyty 
Dewi Sant, Pontypridd ar ôl damwain ar 
Dyle  Nantgarw.  Roedd  yn  croesi’r 
groesfan  pan  darodd  car  hi  a  thorri  ei 
migyrnau. 
Er  gwaetha  camera  cyflymder,  mae 

pobol  leol  yn  galw  am  fwy  o  fesurau 
diogelwch  ar  y  rhan hon  o’r heol  gan  i 
fenyw  gael  ei  lladd  mewn  damwain 
ffordd  yn  ddiweddar.  Yn  y  cyfamser, 
ry’n ni’n dymuno pob hwyl i Enid. 

MARWOLAETH SYDYN 
Bu  farw  Trevor  Phillips,  gŵr  Gaynor, 
tad Barbara a Roger, a  thad­cu Lloyd  a 
Joshua  ar  Dachwedd  14.  Roedd 
gwasanaeth  yn  y  cartre  yn Yew  Street, 
Ffynnon  Taf,  cyn  yr  angladd  ym 
Mynwent Tŷ Rhiw ar Dachwedd 22. 
Mae  cyfraniadau’n  cael  eu  hanfon  at 

Sefydliad  y  Galon  drwy  law  Tŷ 
H e b r w n g   C w r t   y   C a s t e l l . 
Cydymdeimlwn â’r teulu. 

CADW’R HEDDWCH 
Yn Llys Ynadon Pontypridd cafodd dyn 
o  Ffynnon  Taf  orchymyn  i  gadw’r 
heddwch  am  flwyddyn .  Roedd 
Alexander Hampson, 18 oed o Stryd  yr 
Angor,  wedi  cyfadde  iddo  darfu  ar  yr 
heddwch. 

DIGWYDDIADAU 
CAPEL  BETHLEHEM,  Gwaelod­y­ 
garth,  10.30am.  Rhagfyr  5:  Y 
Gweinidog, Oedfa Gymun; Rhagfyr 12: 
Ymweld  â’r  henoed;  Rhagfyr  19:  Y 
Gweinidog; Rhagfyr 26: Y Gweinidog. 
CYLCH  MEITHRIN  Ffynnon  Taf, 
9.30­12,  dydd  Llun  tan  ddydd Gwener. 
Taliadau: £4.75 y sesiwn. Ti a Fi, 1.15­ 
2.30 bob dydd Mawrth. Taliadau: £1.50 
y sesiwn. 
CYMDEITHAS  ARDDWROL 
Ffynnon Taf a’r Cylch: ddydd Mawrth 
cynta’r  mis,  Clwb  Cyn­Aelodau’r 
Lluoedd  Arfog,  Glan­y­Llyn. Manylion 
oddi wrth Mrs Toghill,  029 20 810241. 

Taith Ffliwt a Thelyn. 
Juliette Bausor a Catrin Finch 
Neuadd Goffa Pontyberem, 
11 Rhagfyr 2004 am 7.30pm 
Neuadd Gyngerdd Wyastone, Trefynwy, 
12 Rhagfyr 2004 am 7.30pm 
Tocynnau £12 a £10 gostyngiad (07923 624031)

Ymweliad Catrin Finch 
Daeth Catrin Finch, telynores fyd enwog 
o Gymru  i chwarae amryw o ddarnau a 
dysgu  ffeithiau  i  ni  am  y  delyn. 
Dangoswyd  sut  roedd  mecanwaith  yr 
offeryn  yn  gweithio  wrth  newid  y 
pedalau,  a  soniodd  hyd  yn  oed  bod  y 
tannau  wedi'u  gwneud  allan  o  berfedd 
dafad!!  Aeth  rhai  disgyblion  allan  i 
chwarae  ei  thelyn  hi,   a  gofyn 
cwestiynau  iddi.  Chwaraeodd  Catrin 
ddarnau  fel  "Queen  of  Sheba"  a 
chyfansoddiad traddodiadol Cymraeg ei 
hun.  Wrth  edrych  ar  wynebau  pawb, 
mae'n  amlwg  fod  pawb wedi mwynhau 
ac yn edmygu ei thalent fel brenhines y 
delyn ei hun. 

Michelle Wilkes 13F 

Ymweliad Gleision Caerdydd 
Daeth  y  Gleision  i'r  ysgol  i  gynnal 
sesiwn  hyfforddi  ar  gyfer  timau  rygbi 
Blynyddoedd  7,8,a  10.  Fel  aelod  o  dîm 
Bl 10 roeddwn yn edrych ymlaen at gael 
cyfle  i  siarad  gyda,  ac  ymarfer  gyda 
chwaraewyr profiadol. Ben Evans, Rhys 
Williams,  Lee  Thomas  a  Gareth 
Williams  ddaeth  i'r  ysgol  a  hyfforddi 
tîm  bl  10.  Am  awr  cawsom  y  cyfle  i 
ymar fer   a  hol i  cwest iynau  i 'r 
chwaraewyr mewn sefyllfa gêm. Roedd 
y profiad yn fyth gofiadwy. 

Scott Hancock 10P. 

Ymweliad Adran Gerddoriaeth 
Prifysgol Gogledd Cymru, Bangor 
Yn ystod yr ymweliad yma daeth nifer o 
ddisgyblion  o  ysgolion  uwchradd 
Cymraeg  eraill  yr  ardal  i'r  ysgol  i  gael 
diwrnod  o  hyfforddiant  ar  ein  cyrsiau 
Safon  Uwch  ac  i  gael  rhagflas  o'r 
cyrsiau  a  gynigir  gan  yr  adran 
Gerddoriaeth  ym  Mangor.  Cawsom 
ddarlithoedd ac amryw o berfformiadau 
offerynnol  gan  ddarlithwyr  y  coleg  a 
chyfle  i  gymharu  gwahanol  fersiynau  o 
Hen Wlad fy Nhadau. Roedd y diwrnod 
o  hyfforddiant  wedi  fy  ysbrydoli  i 
ddilyn cwrs prifysgol yng Nghymru ac i 
barhau a fy astudiaeth o gerddoriaeth. 

Nathan Trevett 13F. 

Ffilmio yn ystod gwyliau’r haf 
Yn  ystod  gwyliau'r  haf  fe  aeth  criw  o 
ddisgyblion  o  Lanhari  i  Borthcawl  i 
ffilmio  darn  am  ddiogelwch  ar  fysiau 
ysgol. Ar y diwrnod cyntaf cafodd pawb 
eu darn i ddysgu. Doedd dim llawer i'w 
wneud  ond  cawsom  lawer  o  hwyl.  Fy 
narn i oedd i eistedd yng nghefn y bws. 
Roedd eraill yn esgus ysmygu ar y bws 
ac  eraill  yn  camymddwyn  ar  yr arosfan 
bws.  Yn  y  ffilmio  cafodd  bachgen  ei 
fwrw  drosodd  gan  fws  ysgol.  Roedd  y 
gwasanaeth ambiwlans, heddlu a brigâd 

dan  yno.  Bu  rhaid  cau'r  strydoedd  o 
gwmpas  y  ddamwain  er mwyn gwneud 
y  ffilmio. Pan fydd y fideo yn barod, fe 
fydd pob  ysgol  yn  y sir yn derbyn copi 
er mwyn ei dangos i'r disgyblion. 

Rhys Owain Stephens 9H 

Chwarae i Dimau Hoci y Sir 
Mae  pump  o  ferched  yn  yr  ysgol wedi 
cael eu dewis  i chwarae hoci  i dimau y 
Sir  eleni.  Mae  Holi  Smith,  Tanya 
Harrison  a  Mari  Thomas  wedi  cael  eu 
dewis  i  chwarae  i'r  tîm  dan  16.  Fe 
chwaraeont yn erbyn De Morgannwg yn 
ddiweddar ond colli o 3 i 2. Byddant yn 
chwarae yn erbyn Gwent a Chaerfyrddin 
yn fuan. 
Mae Louise Jones a Megan Matthews 

wedi cael eu dewis i chwarae yn y tîm o 
dan 14 oed a buont hwythau yn chwarae 
yn erbyn De Morgannwg yn ddiweddar 
ac  fe  enillont  o  5  gol  i  2.  Bydd  y  tîm 
yma  yn  chwarae  yn  erbyn  Gwent  a 
Chaerfyrddin yn fuan hefyd. Pob Lwc i'r 
pump  ohonynt.  Erbyn  hyn  mae  Mari 
Thomas wedi  cael  ei dewis  i  chwarae  i 
dîm hoci De Cymru. 

Codi arian i Elusen Lepra 
Ychydig  o  wythnosau  yn  ôl,  daeth 
rhywun o elusen Lepra i'r ysgol i siarad 
gyda  disgyblion  Blwyddyn  7  yn  ein 
gwasanaeth.  Buont  yn  son  am  beth  yw 
Lepra ­ sef elusen sydd yn rhoi cymorth 
i'r  bobl  yna  sydd  yn  dioddef  o'r  clefyd 
gwahanglwyf  a'u  teuluoedd,  a  sut 
byddem ni  yn medru  codi  arian  iddynt. 
Dywedodd y fenyw "os ydych eisiau ein 
helpu ni i godi arian  fe  fyddaf  yn dod  i 
mewn eto i son am "Kick boxing" ac fe 
fydd  yn  rhaid  i  chi  gael  eich noddi. Os 
ydych  yn  llwyddo  codi  dros  £21  fe 
fyddwch wedi talu am gwrs o dabledi ar 
gyfer un person. Fe lwyddais i godi £22 
felly roeddwn yn hapus iawn i wybod fy 
mod  i wedi helpu  un person  i wella  o'r 
gwahanglwyf. 

Hannah Dando 7M. 

Bwydo'r Henoed 
Ym  mis  Hydref,  ar  gais  Mrs  Gill 
Richards,  ysgrifenyddes  yr  henoed  yn 
Llanharan, fe drefnom ni fwffe i 120 o'r 
aelodau  yng  nghlwb  rygbi  Llanharan. 
Cafwyd  adloniant  gan  Rhian  Hopkins 
yn  canu  a  Gareth  Meirion  Jones  yn 
cyfeilio.  Fe  berfformiodd  Eifion 
Weinzweig  ddawns  y  glocsen  a  Miss 
Helen Davies yn chwarae'r ffidil. 

Sam Ferguson, Simon White, 
Ioan Matthews, Nikki Kinsella, 

Lowri Williams 
Y grŵp Arlwyo a Lletygarwch 

Blwyddyn 12. 

YSGOL GYFUN LLANHARI 

I  ddyn  sydd  wedi  rhoi 
cynnig  ar  bopeth  na 
ddylai  ­  o  alcohol  i 
gyffuriau  i  gaethiwed  at 
ryw,  gwaith  a  bwyd  ­  y 
neges  glir  yn  ei  hunangofiant  yw  bod 
yna ffordd allan o gaethiwed. Does dim 
rhaid  i neb ddioddef. Yn Raslas Bach a 
Mawr,  mae'r  actor,  yr  awdur  a  mab  y 
mans, Wynford Ellis Owen, yn croniclo 
ei  siwrne  i  ddyfnderoedd  anobaith  a'r 
niwed  yr  achosodd  i'w  deulu  a'i 
ffrindiau. Mae'r llyfr hefyd yn olrhain ei 
wellhad  ar  ôl  iddo  gyrraedd  diwedd  y 
daith  gaethiwus  y  tu  allan  i  siop 
ddiodydd yn Aberystwyth ym 1992. 
Ond  nid  trasiedi  a  hanesion  trist  yn 

unig  sydd  yma.  Fel  creawdwr  y 
bytholwyrdd  Syr  Wynff  ap  Concord  y 
Bos a chyfres boblogaidd S4C Porc Peis 
Bach  sydd  wedi  swyno  cenedlaethau  o 
blant  Cymru,  mae  Wynford  wedi 
cynnwys  nifer  o  straeon  doniol  ac 
enghreifftiau  o  rai  o'i  anturiaethau 
gwallgo yn ystod ei yrfa hir ac amrywiol 
ar y teledu ac ar y llwyfan. 
Dywedodd Wynford, “Roedd y broses 

o sgwennu'r hunangofiant yn un anodd a 
phoenus, yn gorfod ail­agor hen friwiau, 
nid  yn  unig  i mi  fy  hun  ond hefyd  i  fy 
ngwraig  Meira  a  ddarllenodd  ac  a 
roddodd  sêl  ei  bendith  ar  bob  drafft. 
Bu'n  rhaid  i mi  hefyd  fod  yn  sensitif  i 
deimladau  pobl  eraill,  yn  enwedig  fy 
mhlant  a'n  nheulu  agos.  Fodd  bynnag, 
roedd  yn  rhaid  i  mi  ysgrifennu'r 
hunangofiant hwn yn y gobaith y byddai 
un  person  yn  medru  uniaethu  a'm 
profiadau,  ac  felly  osgoi'r  uffern  fu  fy 
modolaeth i am 27 mlynedd. 
"Heddiw  mae  fy  mywyd  yn  gwbl 
wahanol.  Rwyf  wedi  fy  rhyddhau  o'r 
cymhelliad  i  yfed  ac  wedi  dod  o  hyd  i 
bwrpas  newydd  mewn  bywyd.  Yn 
ffodus,  rwyf  wedi  dal  gafael  ar  fy 
nheulu,  gan  fod  alcohol  fel  arfer  yn 
cymryd  popeth  i  ffwrdd,  gan  gynnwys 
ffydd,  gobaith,  gonestrwydd  ac 
ymddiriedaeth  ynoch  chi'ch  hun  ac 
eraill. Wrth wella, mae'r holl werthoedd 
ysbrydol hyn yn cael eu hadfer, ac mae 
bywyd  yn  blodeuo  y  tu  hwnt  i'ch  holl 
freuddwydion." 

Ffyrdd gormodedd 
yn arwain at 
ddoethineb

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 24 Rhagfyr 2004 

Dyma gyfle arall i chi 
ennill Tocyn Llyfrau. 

YSGOL GYNRADD 
GYMRAEG 

TONYREFAIL 

Os am 
DIWNIWR 
PIANO 
Cysyllter â 
Hefin Tomos 
16 Llys Teilo Sant, 
Y Rhath 
CAERDYDD 
Ffôn: 029 20484816 

ATEBION MIS TACHWEDD 

AR DRAWS 
1. Mam neu dad (5) 
4. Aderyn mawr du (7). 
8. Gwahanu, ysgar (7) 
9. Gwaelod, ymyl isaf (5) 
10. Egni, nwyfiant (4) 
11. Siawns, lwc (3) 
12. O flaen, yn hytrach na (4) 
15. Gallu  sy’n  rhoi golau  a gwres  a 
phŵer (6). 
16.  Maen clais (6) 
19. Arswydo (4). 
21. Rhwbio saim ar rywbeth (3). 
22. Cyfle, achlysur. (4) 
26. Peintio, newid gwedd (5) 
27. Preswylfa, trigfa (6) 
28.  Aelod  o’r  gred  sy’n  gwadu 
athroniaeth y Drindod (7). 
29. Brenin, penadur (5). 

I LAWR 
1.Fflat mewn tŷ (5). 
2. Banc (7). 
3.  Cloron,  math  o  wreiddiau  a 
fwyteir (4). 
4. Pair, callor (6). 
5. Cuchio, anghymeradwyo (4). 
6. Erfinen, meipen (5). 
7. Cyflwr wedi diosg (7). 
13. Brwydr, ymladdfa (3) 
14. Cwch (3) 

1  2  3  4  5  6  7 

8 

8  9 

10 

10  11  12 

13  14  13 

15  16  17 

16  18  18 

19  20  21  16  22  23 

21  24  22  25 

26  27 

24 

28  29 

15. Olwynion nyddu (7) 
17. Garej (7) 
18. Darn o fetel hir i bican (6). 
20. Gwneud neu fod yn wahanol (5) 
23. Holi (5) 
24. Yr hyn sydd ddigon i lenwi (4) 
25. Glaslanc. (4) 

Bu yr Adran Iau yn brysur yn casglu 
bocsys  esgidiau  a’u  llanw  gydag 
anrhegion  ar  gyfer  "Operation 
Christmas  Child".  Erbyn  hyn  mae’r 
pentwr  wedi  tyfu  ac  yn  rhifo 
saithdeg.  Gobeithiwn  y  byddant  yn 
gallu  rhoi  ychydig  gysur  i’r  rhai 
sydd  yn  dioddef.  Diolch  i  bawb  a 
gyfrannodd. 
Yn  ystod  y  mis  cawsom  sawl 

llwyddiant  ym  myd  chwaraeon.  Yn 
gyntaf yng Ngala Nofio yr Urdd. Yn 
ail  yn  y  "Sports  Hall  Athletics"  a 
drefnwyd  gan  Rhondda  Cynon  Taf. 
Yn  wir  daethom  yn  ail.  Dim  ond 
pum  marc  oedd  rhyngddom  a’r 
cyntaf sef Ysgol Gymraeg Castellau. 
Chwaraeon  oedd  thema  Aelwyd  yr 
Urdd hefyd. Cawsom ymweliad gan 

Mr  Rhodri  Griffiths  o  Ganolfan  yr 
Urdd  Caerdydd  a  chafodd  y  plant 
lawer o fwynhad. 
Gan ein bod yn awr yn ail  hanner 

tymor  y  Nadolig  mae  pawb  yn 
brysur yn paratoi ei ddrama ar gyfer 
y cyngherddau. Thema yr Uned Dan 
Bump  fydd  "Anrhegion  Nadolig 
Guto  a  Gwyn".  "Annest  yr  Angel" 
fydd  thema  Adran  y  Babanod.  Tra 
bydd  yr  Adran  Iau  yn  perfformio 
"Gabriel". Bydd y cyngherddau yma 
ar y seithfed, wythfed a’r nawfed o’r 
mis nesaf. 
Ar  ôl  i  hyn  i  orffen  bwriad  yr 

Uned  Dan  Bump  i’w  ymlacio  yn 
llwyr,  drwy  dalu  ymweliad  a  Sion 
Corn.  Yn  ôl  y  si  bydd  yn  y  Parc 
Treftadaeth ar y degfed. 

C  I  C  I  O  N  Y  TH  C  A  C  W  N 
A  A  D  M  8  Y  E 
LL  A  W  L  Y  F  R  M  E  N  Y  W 
9  O  N  O  10  A  LL  Y 
G  A  D  U  A  DD  A  S  R  W  Y  DD 
O  A  I  N  Y  13  F 
R  W  D  I  N  S  M  A  E  N  D  Y 
A  I  16  W  M  CH  18  N 
N  A  S  I  Y  N  A  U  16  S  T  A  D 
A  21  T  L  N  22  B  A 
D  R  A  T  O  T  A  R  W  D  E  N 
L  I  24  O  O  C  O 
U  N  N  O  S  O  L  A  L  E  U  A  D

Cwmni Mega 
Yn Cyflwyno’r Panto 

Breuddwyd Branwen 
gan Arwel John 
Theatr y Miwni Pontypridd 
12 – 28 Ionawr i Ysgolion 
a Nos Sadwrn 15 Ionawr 

Pwy mae Bendigeidfran yn ei ofni? Dim Neb! 
Pwy sydd yn caru Efnisien? Dim Neb! 
Pwy sydd mor bert a Branwen? Dim Neb! 
Pwy sydd am golli’r cyfle I weld: 
Breuddwyd Branwen? Dim Neb! 
Yn dod ar daith dros y Gaeaf! 
Hwyl a Helynt! 

Canolfan Gelf y Miwni, 
Gelliwastad Rd, Pontypridd. 
CF37 2DP. Ffôn: 01443 485934 

Llond hosan o lyfrau 
i blant! 

Mae’r  Nadolig  hwn  yn  argoeli’n  dda  i  ddarllenwyr  brwd  yng 
Nghymru,  gyda  nifer  o  lyfrau  yn  dod  â’r  Nadolig  yn  fyw  i  blant 
ifanc – gan gynnig dewis o anrhegion arbennig ar gyfer Sion Corn. 
Llyfr  ‘cyffwrdd  a  theimlo’  i  blant  bychain  ac  oedolion  sy’n 

mwynhau  darllen  gyda’u  plant  yw  Siwt  Santa  gan  Kate  Lee  a 
Edward Eaves (Dref Wen, £7.99).  Ar bob tudalen, mae darllenwyr 
yn profi gwahanol weadau a lliwiau, wrth  i Santa ddangos ei hun 
mewn gwahanol wisgoedd o felfed i satin. 
Addasiad  Myrddin  ap  Dafydd  o  glasur  1823  T’was  The  Night 

Before  Christmas  gan  Clement  Clarke  Moore  yw  thema  Un 
Noswyl  Nadolig  sydd  wedi  ei  gyhoeddi  ar  ffurf  cefn  caled 
cwiltiog.  (Gwasg Carreg Gwalch £4.95).  Hon yw’r stori glasurol 
am ymweliad Siôn Corn  â  thŷ  ar Noswyl Nadolig  a  ysbrydolodd 
sawl Americanwr o’r 19fed ganrif i hongian ei hosan wrth y lle tân 
a  sydd wedi  ei  atgynhyrchu’n  hyfryd  yn  fa’ma  gyda  darluniadau 
lliw gan Colin Petty a Stephen Holmes a sgwennu bras sy’n hawdd 
ei ddarllen.. 
Casgliad o gerddi’r Ŵyl gan blant neu i blant ceir yn Nadolig  y 

Plant, (Gwasg Carreg Gwalch, £3.95).  Yn y casgliad, mae gwaith 
gan  rhai  o  feirdd mwyaf  adnabyddus  Cymru, megis Myrddin  ap 
Dafydd, Twm Morys a Mererid Hopwood, tra mae gwaith y plant 
yn dod o bob cwr o Gymru – o Ysgol Gynradd Carwe yng Nghwm 
Gwendraeth i Ysgol y Bont yn Llangefni, Ynys Môn. 
I blant sydd wrth eu bodd â chwaraeon, mae Gwasg y Dref Wen 

wedi cyhoeddi llyfrau bach perffaith ar gyfer yr hosan – sef 100 o 
ffeithiau am rygbi neu bêl­droed  yn  Ffeithiau  Rygbi  a Ffeithiau 
Ffwtbol  (£2.99). Sawl pwynt sgoriodd Neil Jenkins i Gymru?  Pa 
ferch sy’n cynrychioli ei gwlad mewn rygbi a phêl­droed? Pa sgil 
annisgwyl sydd gan y Pab?…dim ond rhai o’r cwestiynau sy’n cael 
eu  hateb  yn  y  llyfr  poced  hwn wedi  ei  ‘sgrifennu  gan  sylwebydd 
BBC Radio Cymru, Gary Pritchard.


